
og félaga

Sterkur leikur að virkja
sveitarfélögin betur

Styrkir tryggja jöfnuð 
og auka fjölbreytni í 
frístundastarfi

Börnin okkar eru ótrúleg í íþró�um

ÞESS VEGNA STYÐJUM
VIÐ ÞAU ÖLL!

S veitarfélög hafa verið sameinuð grimmt  
undanfarna áratugi undir merkjum 
þess að ná fram hagræðingu og sér- 

hæfingu í krafti stærðar. Flutningur verkefna 
til þeirra hefur verið ein af forsendum þessa. 
Lítil sveitarfélög áttuðu sig til dæmis á að þau 
réðu ekki lengur við grunnskólana og þær 
kröfur sem þeim fylgdu. Við höfum líka séð 
sameiningu félagasamtaka, svo sem deildir 
Rauða krossins. En lítið hefur gerst í samein- 
ingu íþróttafélaga.
 Vésteinn Hafsteinsson hefur undanfarið leitt 
nefnd um endurskoðun íþróttastarfs á Íslandi, 
einkum afreksstarfs. Hugmyndin er að hægt 
sé að finna ungt hæfileikafólk um allt land og 
búa vel að því, bæði hvað varðar aðstæður og 
þjálfun þess.
 En málið er, svo þetta unga fólk finnist eða 
í fyrsta lagi finni sína íþróttagrein, að þá þarf 
hún að vera í boði. Á mörgum stöðum úti 
á landi eru miklar áskoranir um það eitt að 
halda uppi íþróttastarfi. Sá tími er liðinn að 
íþróttakennari staðarins sé tilbúinn að bæta 
á sig aukavinnu við þjálfun. Þvert á móti er 
vandamálið nú að fá íþróttakennara til starfa. 
Vopnfirðingar, til dæmis, hafa reynt það 
undanfarin ár.
 En hvað er til ráða? Leggja má til að skil- 

greina þurfi hvers konar þjónustu og íþrótta- 
æfingar eigi eða þurfi að vera í boði. Leita þarf  
leiða til að tryggja fjölbreytni um allt land enda  
finna sig ekki öll í sömu íþróttinni. Úrval íþrótta- 
starfs hefur áhrif á val á búsetu. Þannig væri 
beinlínis byggðaaðgerð að vinna að því að 
tryggja slíkt framboð. En hvernig? Geta félög 
sameinast um að ráða þjálfara sem ferðast 
á milli staða? Næsta skref væri að sameina 
íþróttafélög. Við þurfum að ræða það á hrein- 
skilinn hátt
 Stjórnun íslenskra íþrótta- og ungmenna- 
félaga fer að miklu leyti fram í sjálfboðaliða- 
starfi. Kröfurnar hafa aukist undanfarin ár. 
Kröfur um að mörkuð hafi verið stefna, 
gerðar viðbragðsáætlanir og fleira 
fyrir ýmsar krefjandi aðstæður. Þetta 
 styrkir umgjörð íþróttahreyfingar- 
innar en getur vissulega haft fæl- 
andi áhrif á þátttöku sjálfboðaliða. 
Vísbendingar eru um þessa þróun 
enda þarf ekki að leita lengi að  
fólki sem segir að sífellt erfið- 
ara verði að fá fólk til að taka 
þátt í sjálfboðaliða starfi. 
Þegar fólk fær svo nóg leggst 
félag viðkomandi í dvala.
 Ég er á sambandssvæði 

Ungmenna- og íþróttasambands Austurlands 
(UÍA). Innan þess eru 40 aðildarfélög á svæði 
með um 11.500 íbúa og um 3.500 iðkanir 
(iðkandi getur verið í nokkrum greinum), eins 
og fram kemur í tölfræðigrunni íþróttahreyf- 
ingarinnar. Í þeim tölum kemur líka fram að í 
stjórnum aðildarfélaga UÍA eru 360 manns. Að 
einhverju leyti eru þar líka stjórnendur deilda. 
Á Akureyri búa tæplega 20.000 íbúar. Innan 
vébanda Íþróttabandalags Akureyrar (ÍBA) 
eru skráðir 239 stjórnarmenn og tæplega 
9.000 iðkanir.
 Ætla má að líklegra sé að stærra félag geti  
ráðið starfsmann til að taka álagið af sjálfboða- 
liðunum, sem myndi fjölga á ný. Fá félög á 

Austurlandi eru með framkvæmdastjóra, 
nokkrir eru til í deildum. En þarf ekki að 

hugsa þetta upp á nýtt?
   Ríkið hefur ýtt undir sameiningu sveitar- 

félaga með fjárhagslegri aðstoð. Spurn- 
ing er hvort skoða þurfi hvort lands- 

samtökin, ríki eða sveitarfélög 
geti með einhverju móti stutt 
við nauðsynlega hagræðingu 
innan íþróttahreyfingarinnar.
 
Gunnar Gunnarsson
situr í stjórn UMFÍ

Skinfaxi 1. tbl. 2025
Skinfaxi, tímarit Ungmennafélags 
Íslands, hefur komið út samfleytt síðan  
1909. Tímaritið dregur nafn sitt af hest- 
inum fljúgandi sem dró vagn goðsagna- 
verunnar Dags er ók um himinhvolfið í 
norrænum sagnaheimi.

R I TST J Ó R I
Jón Aðalsteinn Bergsveinsson.

Á BY R GÐA R M A Ð U R
Jóhann Steinar Ingimundarson.

R I T N E F N D 
Gunnar Gunnarsson formaður, Sigurður 
Óskar Jónsson, Kristján Guðmundsson, 
Jóhanna Íris Ingólfsdóttir, Embla Líf Halls- 
dóttir og Victor Ingi Olsen.

UM BR OT  O G  H Ö N N U N
Indígó.

P R E N T U N
Litróf.

AU GLÝS I N GA R
Hringjum.

FO R S Í Ð UMY N D
Forsíðumyndina tók Jón Aðalsteinn 
Bergsveinsson af þátttakanda á Allir 
með-leikunum þegar þeir fóru fram í 
fyrsta sinn haustið 2024.

L J ÓS MY N D I R
Hafsteinn Snær Þorsteinsson, Hulda  
Margrét, Jón Aðalsteinn Bergsveinss., 
Tjörvi Týr Gíslason, Sumarliði Ásgeirs- 
son, Valgarður Gíslason, Magnús Orri 
Arnarson, Davíð Þór Friðjónsson o.fl.

SKRIFSTOFA UMFÍ/SKINFAXA
Þjónustumiðstöð UMFÍ, Engjavegi 6,  
104 Reykjavík, s. 568 2929
umfi@umfi.is - www.umfi.is

UM F Í
Ungmennafélag Íslands, landssamband  
ungmennafélaga á Íslandi, var stofnað á  
Þingvöllum 2. ágúst 1907. Sambands- 
aðilar UMFÍ eru 25 talsins og skiptast í 
24 íþróttahéruð og 1 ungmennafélög 
með beina aðild. Alls eru um 450 félög 
innan UMFÍ um land allt.

ST J Ó R N  UM F Í
Jóhann Steinar Ingimundarson formaður, 
Gunnar Þór Gestsson varaformaður, 
Guðmundur G. Sigurbergsson gjaldkeri,  
Sigurður Óskar Jónsson ritari, Ragnheið- 
ur Högnadóttir meðstjórnandi, Málfríður 
Sigurhansdóttir meðstjórnandi og  
Gunnar Gunnarsson meðstjórnandi.

VA R AST J Ó R N  UM F Í
Ásgeir Sveinsson, Guðmunda Ólafsdóttir,  
Hallbera Eiríksdóttir og Rakel Másdóttir.

STA R FS FÓ L K  UM F Í
Auður Inga Þorsteinsdóttir fram-
kvæmdastjóri, Einar Þorvaldur Eyjólfs- 
son fjármálastjóri, Jón Aðalsteinn Berg- 
sveinsson, kynningarfulltrúi og ritstjóri 
Skinfaxa, Ómar Bragi Stefánsson fram- 
kvæmdastjóri móta (aðsetur á Sauðár- 
króki), Ragnheiður Sigurðardóttir verk- 
efnastjóri, Aldís Baldursdóttir verkefna-
stjóri og Elísabet Hrund Salvarsdóttir 
bókhald. 

S KÓ L A BÚ Ð I R  Á  R E Y K J UM
Sigurður Guðmundsson forstöðumaður,  
Ingimar Oddsson, Rannveig Aðalbjörg 
Hjartardóttir, Hulda Signý Jóhannes- 
dóttir, Luis Augusto Aquino, Gísli 
Kristján Kjartansson, Oddný Bergsveina 
Ásmundsdóttir, Elmar Davíð Hauksson 
og Róbert Júlíusson. 

„Lagið kjarnar Skólabúðirnar og hristir krakkana saman. Það gerir 
dvölina eftirminnilegri,“ segir Ingimar Oddsson, sem síðasta haust 
samdi lag fyrir búðirnar. Nemendur læra lag og texta og syngja það 
saman alla dagana á meðan þeir dvelja í búðunum. Hann segir lagið 
skila því að krakkarnir tengist betur, þeir eignist nýja vini og vinkonur 
og lagið hristir þau saman í dansi. 
 Nemendur í 7. bekk frá flestum grunnskólum landsins koma yfir  
vetrartímann í Skólabúðirnar á Reykjum í Hrútafirði. Komið er á mánu-
degi og farið síðdegis á fimmtudegi. Árlega heimsækja tæplega fjög- 
ur þúsund nemendur skólabúðirnar. Heilmikið er um að vera þar enda 
markmiðið að nemendurnir fái þar tækifæri til að efla leiðtogahæfni, 
styrkja sjálfsmyndina og vinna með styrkleika sína. 
 Ingimar segir að þegar nemendur margra skóla komi saman sé gott 
að hafa eitthvað sem sameinar þá. Skólabúðalag geri þar gæfumuninn. 
„Krakkar koma í búðirnar og hitta aðra krakka og kynnast. Lagið er 
það sem kynnir þau hvert fyrir öðru. Þegar ég spila það dansa þau og  
þurfa að benda hvert á annað, helst einhverja sem þau þekkja ekki neitt.  
Þau brosa alltaf og fá bros til baka,“ segir Ingimar sem fékk hugmynd- 
ina að Skólabúðalaginu þegar hann kom til starfa þar þegar UMFÍ tók 
við rekstri Skólabúðanna sumarið 2023. Hann hafði unnið í búðunum 
hjá fyrri rekstraraðila og séð áhrif lags sem þar var spilað á nemend- 
urna. Hann ákvað því að semja nýtt og hressilegt lag og spila fyrir nem- 
endur sem koma í Skólabúðir UMFÍ. 
 Það var tekið upp í heimastúdíói í Borgarnesi í lok sumars 2024 og 
syngja krakkar úr Borgarnesi undir. „Þau voru að taka þátt í söngleik-
janámskeiði í grunnskóla Borgarfjarðar á sama tíma og voru auðvitað 
kölluð til og sungu lagið,“ segir Ingimar sem er höfundur lags og texta.  
Hann syngur sjálfur en aðrir tónlistarmenn spila á önnur hljóðfæri.
 „Nemendurnir læra Skólabúðalagið alla vikuna á meðan þau dvelja 
hér og kunna það utanbókar í lokin,” segir hann og bætir við að lagið 
sé spilað fyrst í morgunstund á þriðjudagsmorgni, svo á kvöldvöku 
um kvöldið, aftur á miðvikudagsmorgni, á diskóteki um kvöldið og að 
lokum í kveðjustund á fimmtudegi áður en gestirnir halda heim á leið.

Skólabúðalag 
vekur lukku 
á Reykjum

Hljómsveitin Jójó (1988–93)
Margir kannast við Ingimar Oddsson sem forsprakka gleðihljóm- 
sveitarinnar Jójó frá Skagaströnd. Bandið tók þátt í Músíktilraun- 
um Tónabæjar í tvígang og sigraði í annað skiptið árið 1988. 
Jójó lék gleðipopp í anda Greifanna og Stuðkompanísins, sem 
unnu árin tvö á undan. Jójó átti smell sem enn lifir. Það er lagið 
Stæltir strákar, sem er á safnplötunni Frostlög, sem kom út 1988. 
Ingimar hefur auk þess gefið út eigin tónlist og sungið lög annarra.
 Hljómsveitin Jójó kemur saman endrum og sinnum og hefur 
öðru hverju sent frá sér lög í gegnum tíðina. Hún hefur stigið á svið 
á Sjómannadaginn á Skagaströnd þriðja til fjórða hvert ár. Bandið 
kemur fram á þessu ári í tilefni dagsins og flytur nokkur lög. 

Lagið: Það er gott! 
Skólabúðalag UMFÍ er aðgengilegt á tónlistarveitunni Spotify.
Textinn er svona:

Ingimar Oddsson ásamt krökkum í Skólabúðum UMFÍ á Reykjum.

Hey, þú! !Gaman að kynnast þér.
Hey, þú! Geggjað að þú sért hér
á sama tím' og ég – við göngum 
sama veg

Hey, þú! Hvað er fram undan?
Hey þú! Enginn er út undan.
Viltu vera með og sjá hvað getur 
skeð?

Það er hollt að hafa gaman
og við skemmtum okkur hér.
Það er gott að vera saman, 
Þessa stund ég á með þér.

U - M - F - Í (UMFÍ)
Nú er dagur nýr,
ég finn allt sem í mér býr.
U - M - F - Í (UMFÍ)
Ég vex við sérhvert spor 
og ég efli hug og þor.

Það er hollt að hafa gaman
og við skemmtum okkur hér.
Það er gott að vera saman, 
Þessa stund ég á með þér.

Tónlistarmaðurinn og leiðbeinandinn Ingimar 
Oddsson hefur samið lag fyrir Skólabúðir UMFÍ á 
Reykjum í Hrútafirði. Þegar nemendur syngja lagið 
saman kynnast þeir nemendum úr öðrum skólum

Sveigjanlegt nám fyrir
stjórnendur á öllum stigum
sem gefur þekkingu á:

Þér sem stjórnanda
Mannauðsstjórnun
Skipulagi fyrirtækja
Rekstrarumhverfi fyrirtækja
Hagsmunum til framtíðar

Skoðaðu námið
nánar hér

„Ég fékk þennan fallega jakka annað hvort frá Pálma Gíslasyni, formanni  
UMFÍ, eða framkvæmdastjóranum Sigurði Geirdal. Ég hef lagt mig fram  
um að varðveita jakkann, hann er þess vegna eins og nýr, í góðu ástandi,  
hreinn og fallegur,“ segir Jan Kløvstad, fyrrverandi varaformaður Nordisk  
Samorganisasjon for Ungdomsarbeid (NSU) og Landssamtaka ung-
mennafélaga í Noregi (Noregs Ungdomslag). Jan var ekki formaður í 
fyrra eða hitteðfyrra. Fjarri því. Hann gegndi stöðunni á níunda áratug 
síðustu aldar og hafði áður verið afar virkur í starfi ungmennasamtaka 
á Norðurlöndunum alveg frá því á áttunda áratugnum.
 Forsagan er sú að Jan sótti stofnfund Landsfélags ungmennafélaga í 
Færeyjum, sem fram fór á Oyrarbakka á Austurey í október árið 1982.  
Ungmennafélagar í Færeyjum áttu frumkvæðið að því að stofna lands- 
samband utan um starf ungmennafélaganna í Færeyjum. Haft var sam- 
band við NSU til að fá upplýsingar um aðildarfélög þess og möguleik- 
ana á samstarfi við NSU. Eins og greint var frá málinu í Skinfaxa á sínum  
tíma höfðu Færeyingarnir mestan áhuga á samstarfi við Noregs Ung- 
domslag (NU) og UMFÍ. Jan var þá stjórnarmaður í NU og fékk hann 
það hlutverk af hálfu NSU að hafa samband við undirbúningsnefndina  
í Færeyjum og aðstoða hana eftir föngum. Þegar verkefnið var komið  
í hendur Jans varð hann driffjöðrin í gangi mála og hvatti hann Færey- 
inga til að ná sambandi við UMFÍ. Samband komst á og sendi þjón- 
ustumiðstöð og stjórn UMFÍ forsvarsfólki Landssambands Ungmenna- 
félags Færeyinga ýmis gögn til að byggja upp starfið, þar á meðal um 
Félagsmálaskóla UMFÍ.
 Í framhaldi af þessu var boðað til stofnfundar á Oyrarbakka þar sem  
ungmennafélagið á staðnum hafði yfir góðu húsnæði að ráða. Fundur- 
inn var haldinn dagana 1.–3. október og sóttu fundinn þeir Sigurður 
Geirdal og Skúli Oddsson en Jan fyrir hönd Norðmanna. Þeir Jan og 
Sigurður voru fulltrúar NSU á fundinum. Á fundinum hélt Sigurður 

erindi um starf og sögu UMFÍ og sagði sérstaklega frá kynningar- og 
fræðslustarfi auk skipulags félagsins. Jan flutti svipað erindi um starf 
Noregs Ungdomslag.
 Færeysku samtökin hlutu svo nafnið Landsfélagið fyri Föroysk Ung- 
domsfélög og stóðu að því sjö ungmennafélög af þeim 24 sem þá 
voru starfandi í Færeyjum.
 
Góður vinur Sigurðar og Pálma
Jan rifjar upp að um tímamót hafi verið að ræða. „Færeyingar börðust 
fyrir því að verða viðurkenndir í NSU. Við fengum smá styrk frá Norður- 
landaráði, einar fimmtán þúsund danskar krónur, til að láta þetta verða  
að veruleika. Það tókst og var þetta í fyrsta sinn sem sjálfstjórnarsvæði  
á Norðurlöndunum fékk aðild,“ segir hann og bendir á að þeir Sigurður  
og Pálmi Gíslason, formaður UMFÍ, hafi unnið vel og náið saman og 
rækt vinaböndin á meðan þeir lifðu.
 Hann rifjar upp að sumarið 1982 var haldin Norræn ungmennavika  
á Selfossi. Hún hafi styrkt böndin enn frekar og eftir það fjölgaði ferð- 
um ungmennafélaga til Noregs. Jan hitti meðal annars Kára Gylfason, 
sem nú býr í Danmörku, og tók viðtal við ýmsa fulltrúa UMFÍ fyrir tíma- 
ritið Norsk Ungdom sem Noregs Ungdomslag gaf út. Þá hafi ung-
mennafélagar frá Íslandi gist á heimili sínu margoft.
 

Varðveitti 
UMFÍ-jakka
í rúm 40 ár
Jan Kløvstad rifjar upp þegar hann, ásamt Pálma 
Gíslasyni, formanni UMFÍ og Sigurði Geirdal, 
framkvæmdastjóra, hjálpaði til við að stofna Lands-
samband ungmennafélaga í Færeyjum. Þeir tengdust 
góðum vinaböndum og Pálmi og Sigurður gáfu Jan 
m.a. jakka.

Fjallað var ítarlega um 
stofnun Landssambands 
ungmennafélaga í 
Færeyjum og fundi NSU 
í Skinfaxa árið 1982.

Jan stillti sér upp fyrir ljósmyndara í jakkanum góða áður en hann sendi 
hann aftur til Íslands

Kreppan banamein
Jan var virkur í starfi Landssambands ungmennafélaga Færeyja til ársins  
1989 en þá hóf hann störf sem forstöðumaður Norðurlandahússins í 
Færeyjum. Um svipað leyti var hins vegar vá í vændum. Færeyingar 
eru mikil útgerðarþjóð og þegar afli brestur hefur það áhrif á allt. Upp 
úr 1990 varð einmitt aflabrestur samhliða háu olíuverði. Kreppa skall á 
í Færeyjum og atvinnuleysi fór í 10–15%. Margt ungt fólk flutti úr landi.
 Jan segir kreppuna í Færeyjum mögulega hafa verið svipaða og á  
Íslandi árið 2008. „Eftir það fluttu svo margir unglingar burt að starf- 
semi Ungmennafélags Færeyja dróst saman. En ég fékk að njóta frek- 
ara menningarsamstarfs, fyrst milli Færeyja og Íslands (Norðurlanda- 
hús og fleiri) á árunum 1989–1994, síðan sem ritari miðjuflokkanna í 
Norðurlandaráði, með Halldór Ásgrímsson sem formann og var með  
skrifstofu í Reykjavík árin 1994–1995,“ segir Jan og heldur áfram upp- 
talningu á norrænu samstarfi sínu. Árin 1996–1999 var hann forstöðu-
maður Katuaq – menningarhúss Grænlands í Nuuk og hélt þar áfram 

að tengja saman grænlenska og íslenska menningu, bauð meðal ann- 
ars í heimsókn Sinfóníuhljómsveit Íslands, kvartett Tómasar Einarssonar,  
Einari Má Guðmundssyni rithöfundi, Vigdísi Finnbogadóttur og mörg- 
um fleirum.
 „Ég hef reynt að fylgjast með fréttum frá Íslandi í öll þessi ár og varð- 
veitt jakkann góða, sem hefur alltaf fylgt mér þar til nú,“ segir Jan að 
lokum sem nú hefur sent UMFÍ jakkann til baka ásamt veggplatta frá 
Landsmóti UMFÍ sem haldið var á Selfossi árið 1978 og Jan var gefinn.

Jan (lengst til hægri á myndinni) á Bessastöðum í júlí árið 1982 í samræðum við Vigdísi Finnbogadóttur, forseta Íslands, og Pálma Gíslason, þáverandi 
formann UMFÍ.

Jakkinn góði þegar hann var kominn til UMFÍ.Jan á góðri stundu með ungmennafélögum af hinum Norðurlöndunum.



10 S K I N FA X I

Ungmennafélag Íslands (UMFÍ) hefur gengið í gegnum miklar breyt-
ingar síðastliðin ár. Fyrir rúmum áratug var þjóðfélagið að skríða upp 
úr djúpum öldudal fjármála- og gengishruns. Því fylgdi tilvistarkreppa 
í samfélaginu sem einkenndist af vantrausti og tortryggni. Um svipað 
leyti og landið var að rétta úr kútnum vann þáverandi stjórn og starfs-
fólk UMFÍ að stefnumótun til að skilgreina framtíðarsýn og tilgang 
hreyfingarinnar í nýju og breyttu umhverfi.
 Á sama tíma var Auður Inga Þorsteinsdóttir ráðin í starf framkvæmda- 
stjóra UMFÍ. Þetta var á vordögum ársins 2015. Þar tók hún við af 
Sæmundi Runólfssyni, sem sinnt hafði starfinu í 23 ár. Auður hafði þá 
verið framkvæmdastjóri Íþróttafélagsins Gerplu í Kópavogi í 10 ár, eins  
af aðildarfélögum Ungmennasambands Kjalarnesþings (UMSK).
 Auður segir stefnumótunarstarf UMFÍ hafa borið með sér að miklar 
breytingar þyrftu að eiga sér stað enda hafði samfélagið allt farið á  
hliðina í hruninu. Eins höfðu verið átök innan UMFÍ sem fylgdu fjármál- 
um og hruninu. Margt hafði verið gert í rekstri UMFÍ og skerpt á áhersl- 
um, svo sem með sölu á Þrastalundi í Þrastaskógi, starfsemi sem hafi 
fylgt UMFÍ með einum eða öðrum hætti frá upphafsdögum 20. aldar.
 „Það var alveg ljóst af niðurstöðum stefnumótunarvinnunnar að við  
þurftum að ráðast í miklar breytingar. Við, eins og fleiri, þurftum að 
byggja upp traust á ný innan hreyfingarinnar, breyta viðhorfum og sér- 
staklega að auka samstarf og samvinnu á meðal sambandsaðila og 
aðildarfélaga UMFÍ,“ segir Auður.

Leiðin að UMFÍ
Auður segir það hafa verið áhugavert að verða framkvæmdastjóri 
UMFÍ enda í raun alist upp innan hreyfingarinnar.
 „Leið mín að þessari stöðu var fjölbreytt og spannar bæði íþrótta- 
iðkun, þjálfun og stjórnun. Ég hef verið iðkandi, keppandi, þjálfari, 
yfirþjálfari og sjálfboðaliði áður en ég fór yfir í stjórnun í íþróttahreyf- 
ingunni. Ég ólst upp í Breiðholti en æfði fimleika hjá Gerplu í Kópa- 
vogi og keppti í nafni félagsins í mörg ár. Reyndar bjuggum við svo í  
fimm ár í í Noregi þar sem ég þjálfaði hjá norsku félagi og var sjálfboða- 
liði norska fimleikasambandsins, tók þátt í nefndum þess og ráðum. 
Þegar við fluttum heim aftur fylgdu með okkur í farteskinu margar nýjar  
hugmyndir og leiðir sem ég hafði kynnst úti,“ segir hún.
 Auður og fjölskylda hennar fluttu heim til Íslands árið 2006. Auður  
tók við starfi framkvæmdastjóra Gerplu. Félagið var í erfiðri fjárhags- 
stöðu og gekk erfiðlega að greiða starfsfólki laun um hver mánaðamót.  
Á sama tíma voru iðkendur 400 talsins. Auður, ásamt öflugu teymi úr 

stjórn félagsins, lagði gríðarlega hart að sér við að tryggja rekstrar-
grundvöll félagsins og fjölga iðkendum. Níu árum síðar voru iðkendur 
fimmfalt fleiri en árið 2006, eða um tvö þúsund talsins, til viðbótar voru 
þúsund iðkendur á biðlista og hafði reksturinn tekið stakkaskiptum.
 Auður segir að þegar hún horfði síðar í baksýnisspegilinn á árin hjá 
Gerplu hafi hún verið undir viðstöðulausu álagi:
 „Eftir á að hyggja er upplifun mín sú að við vorum stanslaust að 
slökkva elda, enda vöxturinn og verkefnin nánast endalaus. En þetta 
mótaði mig sem stjórnanda. Öll vinnan kenndi mér mikilvægi góðrar 
teymisvinnu, stefnumótunar og lausnamiðaðrar hugsunar,” segir hún  
og bætir við að reynslan hafi nýst vel þegar hún steig upp frá skrifborð- 
inu hjá Gerplu til að taka við starfi framkvæmdastjóra UMFÍ árið 2015. 
Það var allt öðruvísi starf.

Gamalgróið samband með sögu
Gerpla er aðildarfélag Ungmennasambands Kjalarnesþings (UMSK), 
sem er einn af sambandsaðilum UMFÍ. Auður viðurkennir að þótt hún  
hafi bæði æft og unnið innan aðildarfélags UMFÍ frá bernsku til full- 
orðinsára þá hafi hún lítið fundið fyrir tilvist þess á sama tíma.
 „Þegar ég starfaði í Gerplu fann ég lítið fyrir stuðningi UMFÍ. Við 
fengum reyndar ferðastyrki frá UMSK og ég hafði sem iðkandi keppt á 
Landsmótum UMFÍ. En þess utan varð ég lítið vör við það,“ viður- 
kennir hún og lýsir því að þegar hún hóf störf sem framkvæmdastjóri 
sambandsins hafi hún skynjað tortryggni í garð hreyfingarinnar.
 „Þegar ég sótti um starfið hjá UMFÍ var auglýsingin mjög skýr um 
hæfniskröfur. Það kom mér skemmtilega á óvart að ég gat hakað í öll 
þau box sem æskileg voru, sem varð til þess að ég sótti um. Ég er enn 
þann dag í dag ekki viss um að ég hefði sótt um starfið hefði ég ekki 
getað merkt við alla þættina,“ segir hún og heldur áfram: „Mín upp- 
lifun á tengslum við hreyfinguna hefur verið mótandi í starfinu í dag 
og sem betur fer var hún á sama veg og niðurstöður um áherslur úr  
stefnumótuninni. Það felst í því að hvetja til samvinnu þar sem hægt er.  
Í staðinn fyrir að horfa á hagsmunaárekstra sem hindrun og þröskulda 
í samstarfi sáum við tækifæri til að samræma stefnu og samstarf til að 
styrkja íslenskt íþróttalíf í heild sinni. Af því að samvinna skilar árangri 
fyrir okkur öll.“
 Auður og stjórn UMFÍ vildu breyta viðhorfinu innan UMFÍ og til hreyf- 
ingarinnar sjálfrar en setja líka skýrari markmið og innleiða markvissari 
vinnubrögð.
 „Við jukum gegnsæi og öll samskipti urðu opnari en áður. Við vildum  

Auður Inga Þorsteinsdóttir: 

Ungmennafélags-
andinn aldrei

mikilvægari en
í dagNú í apríl verða liðin tíu ár frá því Auður Inga Þorsteinsdóttir

tók við starfi framkvæmdastjóra UMFÍ. Hún er fyrsta konan sem 
gegnir því starfi. Glerþakið hafði verið brotið fjórum árum fyrr 
þegar Helga Guðrún Guðjónsdóttir varð fyrsta konan til að setjast 
í stól formanns UMFÍ. 

líka verða enn markvissari í kjarnastarfseminni, efla grasrótarstarf sam- 
bandsaðila og aðildarfélaga bæði í formi verkefna og úrræða sem 
myndu auðvelda þeim rekstur og þróun starfsins innan íþróttahreyfing- 
arinnar. Á sama tíma voru stórar ákvarðanir teknar á vettvangi hreyf- 
ingarinnar varðandi aðild allra íþróttahéraða að UMFÍ. Það hefur mikil 
jákvæð áhrif á þann veg að öll félög geta verið aðilar að UMFÍ. Eftir þá  
ákvörðun á þingi UMFÍ fannst mér hljóð og mynd fara saman að því 
leyti að UMFÍ væri landssamtök fyrir öll félög, óháð staðsetningu þeirra.  
Ég hef þá tilfinningu að þegar þessir og fleiri þættir hafi púslast saman 
þá hafi stöðunni verið snúið við. Það hefur tekist af því að ég skynja 
fleiri snertifleti og samskipti innan hreyfingarinnar,“ segir Auður og 
bendir á að eitt af mikilvægustu verkefnunum á sínum tíma hafi falist 
í því að setja starfsemi UMFÍ í samhengi við raunverulegar þarfir sam-
bandsaðila og aðildarfélaga þeirra og spyrja sig reglulega um tilvist 
samtakanna, það er að segja, fyrir hverja UMFÍ sé til. 

Vettvangur tækifæra
Stefnumótunin sem ráðist hafði verið í um það leyti sem Auður var að 
hefja störf hjá UMFÍ var lykill að breytingum. Auður sá að niðurstöður 
vinnunnar gætu nýst vel í þeim breytingum sem hún taldi nauðsyn- 
legar á UMFÍ.
 „UMFÍ hefur heillað mig vegna þess að gildin og markmiðin eru mér  
svo mikilvæg. Það sköpum við vettvang og tækifæri svo fleira fólk geti  
tekið þátt í íþróttum og félagsstarfi. Ég er alinn upp í þannig umhverfi 
í mínu félagi, fékk tækifæri til bæði verkefna og vaxtar. Ungmenna- 
félagsandinn, það að bæta sjálfan sig og samfélagið um leið, hefur 
verið drifkraftur þessarar hreyfingar í rúm 120 ár. Hann á enn erindi 
í dag og eiginlega hefur hann aldrei verið mikilvægari en nú,“ segir 
Auður. 

Nýjar áskoranir og framtíðarsýn
UMFÍ hefur gengið í gegnum miklar breytingar frá því að Auður settist 
í stól framkvæmdastjóra.
 „Við fórum í það að brjóta upp formfestuna, einfalda og hraða allri  
ákvörðunartöku. Við lögðum okkur sérstaklega fram um að brjóta niður  
ósýnilega múra á milli bæði milli stjórnar, starfsfólks og verkefna – og 
kannski hreyfingarinnar í heild. Við vildum eyða því sem stundum er 
kallað síló, þó svo að fólk hafi haft sín ábyrgðarsvið og hlutverk. Við 
jukum samráð, óformleg samskipti og unnum markvisst að því að 
vinna og hegða okkur í samræmi við gildi UMFÍ, að treysta, gleðjast 

og vinna saman. Með öðrum orðum bjuggum við til öflugt lið sem 
spilar saman í stað þess að vera frábærir einstaklingar,“ segir Auður 
og bendir á að stærstu breytingarnar hafi þó verið gerðar á vettvangi  
þings UMFÍ; aðild Íþróttabandalaga landsins að UMFÍ, stofnun svæða- 
stöðva íþróttahéraðanna og breyting á reglugerð við úthlutun á lottó- 
fjármunum frá Íslenskri getspá, fyrirtæki sem UMFÍ á að hluta með ÍSÍ 
og ÖBÍ - réttindasamtökum.
 „Þessar breytingar eru grunnurinn að öflugu íþróttastarfi um allt land.  
Það verður þess vegna mjög spennandi að sjá stöðuna eftir nokkur ár,“  
segir hún og bætir við að mörg verkefnanna hafi verið erfið og þung. 
Ungmennabúðirnar á Laugum í Sælingsdal hafi sem dæmi verið fluttar  
til Laugarvatns. Þær hafi síðan þurft að leggja niður þegar mygla 
greindist í húsnæðinu. UMFÍ hafði reyndar um svipað leyti tekið við 
rekstri Skólabúða á Reykjum í Hrútafirði.
 Mótahald UMFÍ tók sömuleiðis breytingum á þessum árum. Auður 
segir þær hafa verið nauðsynlegar til að rjúfa kyrrstöðuna sem Lands-
mót UMFÍ var komið í. Til viðbótar við þetta var heilmikil breyting fólg- 
in í flutningi á þjónustumiðstöð UMFÍ inn í íþróttamiðstöðina í Laugar- 
dal. Formleg og óformleg samskipti ÍSÍ og UMFÍ, sem höfðu aukist 
verulega á undanförnum árum, jukust til muna eftir flutninginn. Sam-
starfið á milli UMFÍ og ÍSÍ var líka enn meira en áður.
 „Ég er afar stolt af því hvað UMFÍ stendur fyrir og hvar hreyfingin er  
stödd í dag. Enginn gerir neitt einn og ég hef notið þess að starfa með  
frábæru fólki, bæði stjórn og starfsfólki. Ég er líka mjög þakklát því ég 
hef lært svo mikið sjálf af því frábæra fólki sem ég hef fengið að starfa 
með. Hreyfingin hefur að mínu mati færst nær kjarnastarfseminni, styrkt  
tengsl sín við aðildarfélög og aukið samstarf við aðra aðila innan og 
utan íþróttahreyfingarinnar. Lykilatriði í þessu öllu er að horfa fram á 
veginn og vinna að lausnum. Við þurfum að einblína á hvað við viljum 
gera í stað þess að horfa til fortíðar, við verðum að nýta áskoranir og 
tækifæri til að bæta íþróttastarf í landinu og skapa umhverfi þar sem 
allir geta fundið sér stað. Það er svo mikilvægt að halda áfram að 
vaxa, af því að stöðnun er svo leiðinleg,“ segir Auður að lokum.

Auður með þeim Ragnhildi Skúladóttur og Líney Rut Halldórsdóttur, frá ÍSÍ, og Margréti Lilju Guðmundsdóttir, frá Rannsóknum og greiningu, þegar 
niðurstöður Ánægjuvogarinnar voru kynntar.

„Ferskir vindar hafa blásið um ungmennafélagshreyfinguna síðan 
Auður kom til starfa. Hún hefur svo gott lag á því að leiða fólk 
saman úr ólíkum áttum, hugsar út fyrir boxið og hefur margsýnt 
á þingum og fundum að hún þorir að vera hugmyndarík,“ segir 
Engilbert Olgeirsson, framkvæmdastjóri Héraðssambandsins 
Skarphéðins (HSK). Hann man tímana tvenna og hefur unnið 
með mörgum í hreyfingunni. Á síðastliðnum tíu árum sem hér 
eru undir hefur Unglingalandsmót UMFÍ verið haldið í tvígang á 
sambandssvæði HSK, í Þorlákshöfn og á Selfossi, og einu sinni 
Landsmót UMFÍ 50+ í Hveragerði.
 Engilbert rifjar upp að á einum af sambandsráðsfundum UMFÍ 
hafi Auður líkt tækifærum við lest á ferð. Mikilvægt sé að stökkva 
um borð og ná farinu svo hún þjóti ekki hjá og tækifærin fari sömu 
leið. Þau komi iðulega ekki aftur. 
 „Auður er víkingur til verka og hefur þetta einstaka lag á að 
hræra upp í fólki og hvetja það til góðra verka – á sama tíma.  
Það var þess vegna mikið lán að hún var valin úr hópi hæfra 
umsækjenda um starfið á sínum tíma,“ segir Engilbert.

Allir með er samstarfsverkefni UMFÍ, ÍSÍ og Íþróttasambands fatlaðra 
(ÍF). Verkefnið er liður í að ná markmiðum Sameinuðu þjóðanna um 
réttindi fatlaðs fólks. Þar eru skýr ákvæði um viðeigandi aðlögun allra 
að í íslensku samfélagi. 
 Markmið verkefnisins er að fjölga tækifærum iðkenda með fötlun 
til íþróttaiðkunar í samstarfi við íþróttahreyfinguna. Horft er til þess 
að öll börn og ungmenni eigi möguleika á því að taka þátt í íþróttum í 
sínu nærumhverfi í samræmi við óskir sínar og þarfir, með viðeigandi 

Leiðir saman fólk úr ólíkum áttum

Engilbert Olgeirsson, framkvæmdastjóri HSK.

aðlögum. Einnig að öll börn og ungmenni eigi þess kost á að öðlast 
reynslu af þátttöku í skipulögðu íþróttastarfi og verða sér úti um leikni 
til að eflast í öryggi og góðum félagsskap. 
 Verkefnið er styrkt af félags- og vinnumálaráðuneytinu, heilbrigðis-
ráðuneytinu og mennta- og barnamálaráðuneytinu. 
 Á vegum Allir með fara fram tveir viðburðir. Annars vegar eru það 
Allir með-leikarnir, sem fara fram á hverju hausti í Reykjavík. Hinn við- 
burðurinn eru Íslandsleikarnir, sem fara fram að vori á landsbyggðinni. 

Allir með – opnar dyr fyrir fötluðum

Auður ásamt Heiðu Björg Hilmisdóttur, þáverandi formanni Sambands íslenskra sveitarfélaga og nú borgarstjóra í Reykjavík, Ásmundi Einari Daðasyni, 
þáverandi mennta- og barnamálaráðherra og Lárusi Blöndal, forseta ÍSÍ, á ráðstefnunni Vinnum gullið síðla árs 2023 þar sem kynnt var ný stefna í 
afreksmálum á Íslandi. 

FJARÐABYGGÐ

Takk fyrir stuðninginn

Vetrarleikar Special Olympics fóru fram í Tórínó á Ítalíu og í 
nágrenni ítölsku Alpanna um miðjan mars. Fimm þátttakendur frá 
Íslandi tóku þátt í leikunum og fóru á annan tug Íslendinga utan með 
þeim, þjálfarar, fararstjórar, fjölskyldur þátttakenda og fleiri. Við hittum  
Timothy Shriver, formann Special Olympics, sem segir mikilvægt að  
allir taki þátt og að íþróttir séu góður vettvangur til þátttöku í sam-
félaginu.
 Tórínó var iðandi af lífi á meðan Special Olympics stóð yfir í borginni  
og bar mikið á heimsleikunum. Hópur Íslendinga tók þátt í leikunum. 
Fimm þátttakendur, sem flestir voru að keppa á þeim í fyrsta sinn í list- 
hlaupi á skautum, dansi og í alpagreinum.
 Fjölmargir viðburðir voru haldnir samhliða heimsleikunum, þar á 
meðal alþjóðleg ungmennaráðstefna. Þar voru kynnt ýmis verkefni 
tengd íþróttum og útbreiðslu íþrótta í ýmsum löndum fyrir fólk með 
fötlun, áskoranir sem fólk þar stóð frammi fyrir og ýmislegt fleira.  
Við setningu ráðstefnunnar hélt Timothy Shriver, formaður Special 
Olympics, afar kraftmikið og áhrifaríkt ávarp um mikilvægi inngild-
ingar og hvatti fólk til að einbeita sér að því að koma fram við aðra af 
virðingu. Það krefjist hugrekkis, ekki síst nú á tímum þar sem fólki sé 
æ ofan í æ skipt upp í gott fólk og vont og gert í því að reisa múra að 
nýju sem flestir héldu að væri búið að ryðja úr vegi.

 Timothy hélt sömuleiðis ávarp við setningu heimsleikanna þar sem 
hann lagði áherslu á mikilvægi þess að allt fólk fengi tækifæri til að 
taka þátt.
 
Gott og vont fólk
Við urðum að fá að heyra betur í Timothy um þessa nálgun og spurðum  
hann um þessa tvískiptingu sem honum var svo hugleikin: Um pólitík 
og breytingar, gott fólk og slæmt.
Hvað áttu nákvæmlega við?
„Mín tilfinning er sú að leiðtogar margra landa haldi því fram að þeir 
hafi rétt fyrir sér og aðrir ekki, að sumir séu góðir og aðrir vondir. Þetta  
er mjög skaðlegt, bókstaflega vond aðferð í stjórnun. Svona hugsun 
sundrar fólki í stað þess að sameina það. Þessi nálgun býr til andstæð- 
inga og óvini, hún stefnir saman fólki frá sama landi,“ segir Tim Shriver  
og leggur áherslu á að þessi hugsunarháttur þekkist ekki innan Special 
Olympics:
 „Við skiptum ekki fólki í gott eða slæmt, eftirsóknarvert eða minna 
aðlaðandi. Við förum út fyrir þessar skilgreiningar. Innan Special 
Olympics eru allir jafnir, allir eru hæfileikaríkir og allir geta lagt sitt af 
mörkum til samfélagsins. Þótt fólk sé ekki sammála þá þarf fólk bera 
virðingu hvert fyrir öðru og leita eftir því að læra hvert af öðru,” heldur 

Timothy Shriver:

Það krefst hugrekkis 
að fagna fjölbreytileikanum 
og leyfa öllum að vera með

hann áfram og bendir á að það síðasttalda sé leiðarljós Special  
Olympics. „Þar eru leiðtogar sem bera virðingu fyrir öllum.“
 
Inngilding sem hugarfar
Shriver var tíðrætt um inngildingu hvar sem hann kom. Í ávarpi sínu á 
ungmennaráðstefnunni sagði hann inngildingu ákveðið hugarfar.
 „Hugarfar þar sem inngilding er leiðarljósið samanstendur af fjórum  
þáttum: Fólk með slíkt hugarfar hefur samkennd og reynir að skilja 
hvernig annað fólk upplifir heiminn. Það sýnir öllum virðingu. Það get- 
ur sett sig í spor annarra, séð heiminn út frá sjónarhorni annarra og með  
því móti skilið aðstæður þeirra. En síðast en ekki síst hefur fólk sem býr  
yfir þessu hugarfari hugrekki til að ryðja úr vegi hindrunum og sameina  
ólíkt fólk. Í stuttu máli snýst inngilding sem hugarfar um samkennd, 
virðingu, sjónarhorn á lífið og hugrekki sem gerir fólki kleift að velja 
og taka ákvörðun þegar aðrir óttast það sem fram undan er,“ segir 
Timothy Shriver.
 
Ungt fólk horfir ekki á landamæri
Hinn vestræni heimur hefur þróast á undarlegan hátt síðustu mánuði, 
óþreyja hefur aukist og dregið úr þolinmæði fólks. Segja má að um 
afturför sé að ræða á mörgum sviðum.
 Telur Timothy Shriver samfélög lokast innan alls konar múra, verða 
hræddari en áður og inngildingu eiga undir högg að sækja?
 „Já, að sumu leyti. Bæði stjórnmálin og samfélagsmiðlarnir eru upp- 
fullir af fyrirlitningu. Á hinn bóginn er unga fólkið mun opnara en það 
yngra. Það er móttækilegra. Ungt fólk flokkar ekki aðra eftir þjóðerni. 
Það skiptir ekki máli lengur. Það má þess vegna segja að heimurinn 
sé opnari og fólk forvitnara um aðra. En sumir þættir eru orðnir meira 
krefjandi,“ segir Shriver.
 

Íþróttir fyrir alls konar fólk
Timothy Shriver hefur setið sem formaður stjórnar Special Olympics 
frá árinu 1996 eða í 29 ár. Af eðlilegum ástæðum má vel segja að hann  
hafi tengst málefnum heimsleikanna frá fæðingu og fylgst með þróun 
mála hjá fólki með fötlun alla sína ævi. En hverjar eru helstu breyting-
arnar sem hann hefur séð?
 Shriver segir framfaraskref hafa víða verið stigin og nefnir sérstak-
lega aukna atvinnuþátttöku fólks með fötlun, þátttöku í íþróttum og 
fleiri nemendur með fötlun sem sæki sér menntun. Fólk með fötlun 
hafi bókstaflega látið til sín taka víða. „Vinnuveitendur gerðu sér grein  
fyrir því að þeir fengu til sín hæfileikaríkt starfsfólk, fólk sem er stund- 
víst og vinnusamt og leggur af mörkum. Það hefur orðið bylting í skóla- 
kerfinu. En svo hafa íþróttir orðið vettvangur fyrir alls konar fólk. Þetta 
hefur gerst í hverju landinu á fætur öðru. Inngilding hefur jákvæð áhrif, 
ekki aðeins á fólk með fötlun heldur á allt samfélagið,“ segir hann.
 Og talandi um samfélagið. Hver ætli sé framtíðarsýn Timothy Shriver  
í tengslum við Special Olympics?
 „Mannkynið, við, eigum svo margt sameiginlegt. Við verðum að 
leita allra leiða til að rifja það upp og finna leiðir til að sameina fólk í 
þeirri hugsun,“ segir hann og bætir við að hann dreymi um að Special  
Olympics vaxi enn frekar og muni ná til milljóna einstaklinga, fólks með  
fötlun og ófatlaðra. Fólk muni læra það smám saman í gegnum íþróttir.
 Ekki stóð á svörum þegar Timothy Shriver var spurður að því hvort 
hann væri með skilaboð til Íslendinga:
 „Ekki vera hrædd við fjölbreytileikann. Fagnið frekar byltingunni 
sem felst í inngildingu og leyfið öllum að vera með. Við þurfum að 
segja foreldrum barna sem eru með fötlun að þau séu velkomin og 
geti tekið þátt í samfélaginu – og íþróttum.“

Íslenski hópurinn stillti sér upp í Leifsstöð á leiðinni út til Ítalíu.

• Eunice Kennedy Shriver, systir John F. Kennedy, fyrrverandi 
forseta Bandaríkjanna, stofnaði Special Olympics árið 1968. Það 
gerði hún af einskærum áhuga á að bæta aðgengi einstaklinga 
með þroskahömlun að íþróttum, þjálfun og standa fyrir keppni 
fyrir þau. Rosemary, elsta systir þeirra Kennedy-barna, sem voru 
níu talsins, var með þroskahömlun og var það kveikjan að stofnun 
samtakanna.

• Fyrstu leikar undir merkjum Special Olympics voru haldnir í 
Chicago 20. júlí árið 1968. Þátttakendur voru 1.000 frá Banda- 
ríkjunum og Kanada. Á þessum sömu leikum voru Special 
Olympics formlega stofnuð sem samtök. Í kjölfarið voru haldnir 
íþróttaviðburðir víða um heim.

• Í dag eru iðkendur Special Olympics um allan heim yfir sex 
milljónir. Auk hefðbundins starfs er meginmarkmið samtakanna 
að stuðla að æfingum og keppni blandaðra liða, fatlaðra og 
ófatlaðra, í gegnum alþjóðaverkefnið „Unified“.

• Heimsleikar Special Olympics eru haldnir á tveggja ára fresti.  
Sumarleikar eru fjórða hvert ár og vetrarleikar með sama árabili. 
Næstu sumarleikar verða árið 2027 í Santiago í Chile. Vetrarleik- 
arnir verða árið 2029 í Zürich í Sviss.

• Heimsleikar Special Olympics eru gríðarlega umfangsmikið 
verkefni. Á sumarleikunum í Berlín í júní 2022 voru 6.500 kepp- 
endur, bæði fatlaðir og ófatlaðir frá 178 löndum. Keppt var í 26 
greinum. Með í för voru 3.000 þjálfarar. Rúmlega 18.000 sjálf-
boðaliðar unnu við leikana.

• Vetrarleikarnir eru töluvert minni að umfangi. Á leikunum í 
Tórínó í mars voru 1.500 þátttakendur frá rúmlega 100 löndum.

• Ísland varð aðildarland Special Olympics árið 1989 og hefur 
síðan þá verið virkt aðildarland. Íslendingar tóku fyrst þátt í heims- 
leikunum árið 1991 og hafa yfir 600 keppendur farið á leikana 
undir merkjum Íslands. Umsjónaraðili Special Olympics á Íslandi 
er Íþróttasamband fatlaðra.

• Helsta einkenni heimsleika Special Olympics er að þar er keppt  
við jafningja. Allir eiga möguleika á gullverðlaunum. Þar gildir því 
allt annað lögmál en á hefðbundnum íþróttamótum. Margir fá 
verðlaun í fyrsta skipti á ævinni á leikum Special Olympics.

Heimsleikar Special Olympics
í hnotskurn

Þórdís Erlingsdóttir og Ingólfur Bjartur Magnússon í Dansfélaginu Hvönn 
fyrir utan keppnisstaðinn í bænum Bardonecchia, við rætur ítölsku Alpanna.

Timothy Shriver í spjalli við Magnús Orra Arnarson, sem vakti heilmikla 
athygli á heimsleikunum fyrir framúrskarandi vinnu sem fjölmiðlamaður.

Hélt á loga vonar
Margir viðburðir eru haldnir samhliða heimsleikum Special 
Olympics. Einn þeirra er kyndilhlaup lögreglumanna, sem 
hlaupið er í nafni samstarfsverkefnisins LETR. Þetta er alþjóðlegt 
félag sem í eru lögreglumenn og -konur sem sjá um að hlaupa 
með loga leikanna á undan öllum heimsleikum. Íslenskir lögre-
glumenn hafa tekið virkan þátt í verkefninu og verið fulltrúar 
Íslands á leikum erlendis. Lögreglukonan Rut Sigurðardóttir var 
fulltrúi Íslands á vetrarleikunum, hljóp með kyndil um þá bæi 
sem viðburðir fóru fram í á Ítalíu og tók virkan þátt í glæsilegri 
opnunarhátíð leikanna í Tórínó.

Skíðakonan Victoria Ósk Guðmundsdóttir í brekkunni í skíðaþorpinu 
Sestriere.

Bjarki Rúnar Steinarsson og Védís Harðardóttir frá skautadeild Aspar ásamt  
þjálfurunum, þeim Hönnu Rún Ragnarsdóttur og Andra Magnússyni.

UMFÍ í fjölmiðlateyminu
Þeir Jón Aðalsteinn Bergsveinsson, kynningarfulltrúi UMFÍ, og 
Magnús Orri Arnarson fóru saman út til að sjá um fjölmiðla- 
umfjöllun íslenska líðsins. Magnús vann samhliða því að gerð 
heimildarmyndar um þátttökuna á heimsleikunum. Þetta er í  
annað sinn sem þeir Jón og Magnús fara út á vegum Special  
Olympics. Það gera þeir sem „unified“ fjölmiðlateymi. Það er í 
anda Special Olympics, sem stuðla að æfingum og keppni og 
vinnu blandaðra liða, fatlaðra og ófatlaðra. Þeir voru sérstaklega 
merktir sem slíkir og höfðu stuðning hvor af öðrum í viðtölum og  
fréttaflutningi. Þótt „unified“-lið hafi þekkst um árabil í starfi sam-
takanna er þetta fyrsta „unified“-fjölmiðlateymið í sögu Special 
Olympics. Að sjálfsögðu vakti það mikla athygli bæði annars 
fjölmiðlafólks og allra þeirra sem að heimsleikunum komu.

Rut ásamt hópi lögreglumanna sem sprettu úr spori með loga vonar 
í aðdraganda heimsleikanna.

Kátir keppendur á opnunarhátíð Special Olympics í Tórínó á Ítalíu.

„Þetta skrifast á góða og ábyrga stjórnun, öfluga styrktaraðila, gott 
utanumhald og vitundarvakningu og hafa deildir félagsins náð að rétta  
úr kútnum,“ segir Birgir Már Bragason, framkvæmdastjóri Keflavík- 
ur, íþrótta- og ungmennafélags. Hann bendir á að fleiri atriði sem  
unnið hefur verið að lengi eigi hlut að máli. Bættur rekstur fimleika- 
deildar og knattspyrnudeildar hafi haft jákvæð áhrif. Miklu munar þar 
um samstarf við Njarðvík um notkun á Reykjaneshöllinni en félögin 
deila kostnaðinum sín á milli.
 Birgir tók í apríl á síðasta ári við starfi framkvæmdastjóra Keflavíkur, 
íþrótta- og ungmennafélags. Forveri Birgis var Einar Haraldsson sem 
hafði sinnt starfinu frá árinu 1999. Einar hafði lagt mikla vinnu í að treysta  
stoðir Keflavíkur, fengið sveitarfélagið til að kosta tvær stöður, íþrótta- 
stjóra og fjármála- og skrifstofustjóra. Þegar Einar stóð upp úr stóli fram- 

kvæmdastjóra í fyrra skilaði félagið átta milljóna króna hagnaði. Við 
það bættust um sex milljónir króna í vaxtatekjur og var því heildar- 
afkoma um fjórtán milljónir í plús. Staðan var reyndar misjöfn eftir 
deildum og komu sumar verr undan vetri en aðrar. Farið verður yfir 
stöðuna í hliðarefni.
 „Þessi tvö störf sem bættust við skiptu sköpum fyrir rekstur félags- 
ins,“ segir Birgir og bendir þar á að umfang Keflavíkur, eins og svo sem  
fjölmargra félaga á Íslandi, sé orðið svo umfangsmikið. Um gríðarlega  
háar fjárhæðir sé orðið að ræða og varla hægt að bjóða sjálfboðaliðum  
að taka þá ábyrgð á sín breiðu bök, hvað þá öll þau verk sem starfs-
fólkið sinnir nú.
 
Félögin spegli sig
Keflavík er með um 3.000 iðkendur og rúmlega 90 þjálfara í níu deild- 
um. Veltan nemur tæpum 900 milljónum króna árlega og er félagið 
einn af stærstu vinnustöðum sveitarfélagsins. Þessum mikla rekstri  
fylgir gríðarleg fjárhagsleg ábyrgð, að sögn Birgis sem hefur farið með  
stjórn félagsins í heimsókn til annarra íþróttafélaga í þeim tilgangi að 
skoða hvað þau gera og læra af öðrum.
 Birgir mælir með því að forsvarsfólk fleiri félaga geri slíkt hið sama 
enda alltaf gott að læra af öðrum. „Við þurfum ekki að finna hjólið upp  
á hverjum stað. Þess í stað getum við tekið upp árangursríkar aðferðir 
frá öðrum félögum og bætt rekstrarumhverfið án þess að reka okkur 

Viðsnúningur 
hjá Keflavík

Aðgerðir sem ráðist var í fyrir nokkrum árum og 
ætlað var að snúa við rekstri deilda Keflavíkur, 
íþrótta- og ungmennafélags, eru nú að koma í ljós. 
Félagið skilaði jákvæðri rekstrarniðurstöðu hjá 
öllum deildum á síðasta ári og hefur staðan ekki 
verið betri í 20 ár. En hvað var gert?

endalaust á,“ segir hann. „Það er auðvitað búið að finna upp hjólið. 
Við þurfum þess ekki líka. Þótt félögin séu að keppa inni á vellinum 
þá getur forsvarsfólk félaganna unnið saman utan hans. Við þurfum 
einfaldlega að tala meira saman og oftar.“
 
Víða hægt að gera betur
Heimsóknir forsvarsfólks Keflavíkur hafa leitt í ljós að mörg íþróttafélög  
fá rekstrarstyrki frá sveitarfélögum sem gera þeim kleift að reka allt að  
6–8 stöðugildi. Það er töluvert meira en gert er í Reykjanesbæ en eins  
og áður sagði er stutt síðan bærinn fór að greiða fyrir stöður íþrótta- 
stjóra og rekstrarstjóra. Önnur sveitarfélög greiða stöður fleiri starfs-
manna. Væri staðan eins í Keflavík og hjá öðrum félögum væri hægt 
að fjölga um þrjú stöðugildi til viðbótar að lágmarki.
 „Það væri afar sterkur leikur að fá sveitarfélögin með meiri krafti inn í  
rekstur íþróttafélaga. Ekki bara í Keflavík heldur víðar. Það er allra hagur.  
Íþróttafélögin gegna afar mikilvægu hlutverki í öllum sveitarfélögum. 
Íþróttir eru ekki aðeins fyrir iðkendur sjálfa heldur samfélagið allt,“ held- 
ur Birgir áfram og bendir á að í viðburðum á vegum félaga víða um 
land felist margir þættir.
 „Mót sem haldin eru í bænum laða að sér keppendur, foreldra og 
áhorfendur sem skapa tekjur fyrir staðbundið atvinnulíf. Nettómótið 
eitt laðar að sér um 1.200 keppendur ásamt fjölskyldum þeirra. Þetta 
skilar meiri veltu í verslunum, á veitingastöðum, sundlaugum og víðar.  
Allir viðburðir íþróttafélaga skila gríðarlega miklum tekjum inn í sam-
félagið,” segir hann.

 Íþróttafélögin þurfi að sýna sig
Birgir segir íþróttafélögin mögulega of hlédræg. Þau þurfi að vera dug- 
legri við að sýna umfang sitt og áhrif á samfélagið.
 „Fyrir utan alla veltuna þá eru íþróttir oft ein helsta leið nýrra íbúa frá  
öðrum löndum til að aðlagast samfélaginu og skapa tengsl. Með því  
að kynna betur fyrir bæjaryfirvöldum og almenningi hversu stórt hlut- 
verk íþróttir leika í samfélaginu, er líklegra að sveitarfélög fái þann stuðn- 
ing sem þau þurfa til að vaxa og dafna enn frekar,” segir Birgir að lokum.

Ungir körfuboltaiðkendur hjá Keflavík.

Birgir skoðar tölurnar við skrifborðið. Hann segist hafa tekið við góðu 
búi þar sem góður grunnur hafi verið lagður í gegnum árin.

Ungir Keflvíkingar á Unglingalandsmóti UMFÍ. Deildarmeistarar Keflavíkur í Subway-deildinni í körfuknattleik 2024.

Bóklegri kennslu í áfanganum Sjálfboðastörf í 
íþróttahreyfingunni í Fjölbrautaskóla Vestur- 
lands lauk í mars en áfanginn er tilraunaverk- 
efni á vegum svæðisfulltrúa íþróttahreyfingar- 
innar á Vesturlandi og Íþróttabandalags Akra- 
ness. Samkvæmt uppleggi áfangans fara nem- 
endur nú af stað í sjálfboðaliðaverkefni innan 
íþróttafélaganna á svæðinu og skila stuttri 
skýrslu um sín viðfangsefni í kjölfarið.
 Í bóklega hluta áfangans fengu nemendur 
þrjú fræðsluerindi, ásamt upphafserindi þar 
sem farið var yfir fyrirkomulag áfangans, 
tilgang hans og markmið og sýn og áhuga 
nemenda á íþróttastarfi. Í fyrsta fræðsluerindi 
fór Guðmunda Ólafsdóttir, framkvæmdastjóri 
ÍA, yfir skipurit og stjórnunarhætti íþrótta- 
hreyfingarinnar, lög og reglur og hversu mikil- 
vægur sjálfboðaliðinn er til að allt gangi upp 
og íþróttahreyfingin virki. Annað erindið fjall- 
aði um inngildingu, hvað orðið felur í sér og  
mikilvægi hennar fyrir öll, staðalímyndir og  
samfélagsnorm og var það erindi flutt af 
Jovönu Pavlovic hjá Fjölmenningarskóla 
Vesturlands.
 Síðasta erindi þessa hluta námsins var í 
höndum Ívars Orra Kristjánssonar en í því fjall- 
aði hann um mikilvægi þess fyrir sig að taka 
þátt í sjálfboðaliðastarfi innan íþróttahreyfing- 
arinnar og því sem það gefur honum. Ívar er  
alþjóðlegur knattspyrnudómari FIFA en hann  
hóf sinndómaraferil sem sjálfboðaliði á knatt- 
spyrnuleikjum hjá yngri flokkum ÍA. Hann 
situr líka í stjórn Fimleikafélags ÍA og heldur 
utan um alla dómgæslu á Norðurálsmótinu á 
Akranesi, sem er eitt stærsta knattspyrnumót 
yngstu iðkenda á Íslandi.

Nám um störf sjálfboðaliða
langt á veg komið

Svæðisfulltrúar íþróttahreyfingarinnar kynntu nám um sjálfboða- 
liðastörf fyrir stjórnendum Fjölbrautaskóla Vesturlands í fyrrahaust. 
Hugmyndin hlaut svo góðar undirtektir að í vinnslu er að taka 
námið upp í fleiri skólum. 

Fleiri framhaldsskólar hafa áhuga á að prufukeyra sams konar valáfanga í sam-
starfi við íþróttahreyfinguna á sínum svæðum á næsta skólaári, svo sem á Suðurnesjum 
og á Selfossi auk þess sem fyrirkomulag námsins hefur verið kynnt bæði á Ísafirði og á 
Akureyri og Eyjafjarðarsvæðinu og allt út á Tröllaskaga. Samtal er sömuleiðis hafið við 
stjórnendur Menntaskóla Borgarfjarðar og Fjölbrautaskóla Snæfellinga um sambæri-
legt nám. 

Álfheiður Sverrisdóttir og Heiðar Mar Björnsson, svæðisfulltrúar íþróttahéraðanna á Vesturlandi.

Hér á opnunni má sjá 
að hvorki fleiri né færri en

7.365
einstaklingar sitja í stjórnum 
sambandsaðila UMFÍ og aðildar- 
félöga þeirra, í deildum félaga 
um allt land. 

Stjórnir sambandsaðila UMFÍ 
og aðildarfélaga í tölum

Karlarnir eru 

4.107 
en konurnar 

3.256  
Upplýsingarnar er fengnar úr skilakerfi 
íþróttahreyfingarinnar, sem forsvarsfólk 
íþróttahéraða og íþróttafélaga sendir 
árlega inn.

Höfuðborgarsvæðið Annað Karl Kona Samtals

 0 286 173 459 ÍBH

 0 739 424 1.163 ÍBR

 2 543 260 805 UMSK

 2 1.568 857 2.427 * Annað hjá UMSK eru 2.

Vesturland Annað Karl Kona Samtals

 0 77 94 171 UMSB

 0 26 18 44  ÍA

 0 24 93 117 UDN

 0 110 150 260 HSH

 0 237 355 592

Vestfirðir Annað Karl Kona Samtals

 0 144 139 283 HSV

 0 28 31 59 HSB

 0 34 54 88 HHF

 0 54 60 114 HSS

 0 260 284 544

Suðurnes Annað Karl Kona Samtals

 0 172 96 268 ÍRB

 0 119 80 199 ÍS

 0 291 176 467

Norðurland vestra Annað Karl Kona Samtals

 0 115 90 205 USAH

 0 36 51 87 USVH

 0 82 95 177 UMSS

 0 233 236 469

Norðurland eystra Annað Karl Kona Samtals

 0 247 125 372 ÍBA

 0 211 178 389 HSÞ

 0 104 71 175 UÍF

 0 105 121 226 UMSE

 0 667 495 1.162

Austurland Annað Karl Kona Samtals

 0 252 269 521 ÚÍA

 0 55 46 101 USÚ

 0 307 315 622

Suðurland Annað Karl Kona Samtals

 0 438 379 817 HSK

 0 38 103 141 USVS

 0 68 56 124 ÍBV

 0 544 538 1.082

Höfuðborgarsvæðið

ÍBH 68

ÍBR 210

UMSK 152

Samtals 430

Vesturland

UMSB 38

ÍA 39

UDN 29

HSH 36

Samtals 142

Vestfirðir

HSV 52

HSB 14

HHF 16

HSS 24

Samtals 106

Norðurland vestra

USAH 36

USVH 13

UMSS 44

Samtals 93

Fjöldi stjórna deilda 
Norðurland vestra

ÍBA 63

HSÞ 75

UÍF 30

UMSE 42

Samtals 210

Austurland

ÚÍA 100

USÚ 26

Samtals 126

Suðurland

HSK 170

USVS 25

ÍBV 24

Samtals 219

Suðurnes

ÍRB 37

ÍS 32

Samtals 69

Samtals 1395

1.395
er fjöldi stjórna og deilda 

íþróttafélaga á Íslandi 2024

Ef greitt væri fyrir framlag sjálfboðaliða sem sitja í stjórnum íþrótta- og ungmennafélaga 
um allt land þá væri launakostnaðurinn á bilinu 1,8 til 3,6 milljarðar króna á ári. 
Ljóst er að vinna sjálfboðaliða er gríðarlega mikilvæg.

Framlag stjórnarfólks íþróttafélaga
ef það væri metið til fjár

7.365
einstaklingar sitja 

í stjórnunum

Til viðmiðunar
Laun fyrir setu í nefndum sveitarfélaga
Almennt tíðkast að greiða fyrir vinnu í nefndum sveitarfélaga. 
Þar er greitt frá 2% og upp undir 4% af þingfararkaupi. 
Dæmi eru um að greiddar séu allt að 65.000 krónur fyrir hvern 
fund í nefnd sveitarfélags.

Dæmi frá sveitarfélagi
Þóknun fyrir fund (áheyrnarfulltrúar og varamenn) 2,5% af þing-
fararkaupi. Þingfararkaup er 1.525.841 kr. Það gerir 38.146 kr. 
fyrir hvern fund. Annað fastanefndarfólk fær greitt 3% af þing-
fararkaupi fyrir hvern fund. Aðalmenn í nefndum fá því greitt 
65.273 kr. Fyrir hvern fund. Þau sem eru með 2% þingfararkaup 
fá greitt 30.517 kr. fyrir hvern fund.

Dæmi um fjölda stjórnarfunda hjá 
íþróttafélagi
Ef greitt væri fyrir 8 fundi á ári í samræmi við greiðslur sveitar-
félaga fyrir nefndarstörf (8 x 7.365 x 30.517 kr., sem er 2% af 
þingfararkaupi) þá væri framlag sjálfboðaliðanna til íþrótta-
hreyfingarinnar 1,8 milljarðar króna á ári.

Ef greitt væri fyrir 8 fundi á ári í samræmi við greiðslur sveitar-
félaga fyrir nefndarstörf (8 x 7.365 x 61034 kr., sem er 4% af 
þingfararkaupi) þá væri framlag sjálfboðaliðanna til íþrótta-
hreyfingarinnar 3,6 milljarðar króna á ári.

Dæmi A
Fjöldi fólks í stjórnum íþróttafélaga: 7.365
Fjöldi stjórnarfunda á ári: 8
Nefndarlaun: ca. 30.517 kr. á fund

7.365 x 8 x 30.517 = 1,8
 milljarðar króna 

Dæmi B
Fjöldi fólks í stjórnum íþróttafélaga: 7.365
Fjöldi stjórnarfunda á ári: 8
Nefndarlaun: ca. 61.034 kr. á fund

7.365 x 8 x 61.034 = 3,6
 milljarðar króna 

Á heimasíðum sveitarfélaga eru upplýsingar um laun nefndarfólks. 
Þau eru á bilinu 2%–4% og miðast þau almennt við aðalfólk í 
nefndum. 

• Fundir stjórnar félaga eru að jafnaði átta á ári en algengt er að 
 þeir séu mun fleiri, mánaðarlega eða jafnvel oftar. Laun fyrir 
 nefndarstörfin miðast hér við átta fundi. Væru þeir fleiri myndi 
 upphæðin hækka sömuleiðis.

UMBOÐSAÐILI JEEP® Á ÍSLANDI • ÍSLENSK-BANDARÍSKA • ÞVERHOLT 6 • 270 MOSFELLSBÆR  
S. 590 2300 • JEEP.IS • ISBAND.IS • ISBAND@ISBAND.IS • OPIÐ VIRKA DAGA 10-17 • LAUGARDAGA 12-16

NÝ SENDING Á LEIÐINNI
NÝIR LITIR

KOMDU Í REYNSLUAKSTUR 
OG TRYGGÐU ÞÉR ÞITT EINTAK

JEEP® WRANGLER RUBICON 4XE SPECIAL EDITION
Í Rubicon Special Edition-útfærslunni er Jeep® Wrangler Rubicon hugsaður fyrir þá sem hugsa sér ekki 
eingöngu að nota bílinn til fjallaferða. Jeppinn er samlitur, á 20” felgum sem undirstrikar ferskt, en 
samt klassískt og töff útlit. Special Edition býður upp á fjölbreyttar útfærslur meðal annars í felgu- og 
dekkjastærð. Það er auðvelt að hanna sína eigin útfærslu sem gerir Wranglerinn þinn einstakan.

EKKI BARA FYRIR
FJALLAFERÐIR
JEEP® WRANGLER RUBICON 4XE SPECIAL EDITION

EVRÓPUÁBYRGÐ: JEEP® BÍLAR INNFLUTTIR AF ÍSBAND UMBOÐSAÐILA JEEP® Á ÍSLANDI ERU MEÐ 5 ÁRA VERKSMIÐJUÁBYRGÐ OG 8 ÁRA ÁBYRGÐ Á RAFHLÖÐU. JEEP® SEM FLUTTIR 
ERU INN AF ÖÐRUM FRÁ EVRÓPU ERU MEÐ 2 ÁRA VERKSMIÐJUÁBYRGÐ FRÁ FYRSTA SKRÁNINGARDEGI - HVORT SEM HANN ER ERLENDIS EÐA Á ÍSLANDI.

USA ÁBYRGÐ: JEEP® BÍLAR SEM  ERU FLUTTIR INN AF ÖÐRUM EN ÍSBAND FRÁ USA OG KANADA ERU EKKI MEÐ NEINA ÁBYRGÐ FRAMLEIÐANDA. VERKSMIÐJUÁBYRGÐ TRYGGIR AÐ 
ALLAR INNKALLANIR OG UPPFÆRSLUR SEM KUNNA AÐ BERAST Á LÍFTÍMA BÍLSINS ERU TILKYNNTAR EIGANDA OG FRAMKVÆMDAR EIGANDA AÐ KOSTNAÐARLAUSU.

Þingmenn Framsóknarflokksins hafa lagt fram þingsályktunartillögu 
sem felur í sér að dómsmálaráðherra skipi starfshóp til að greina réttar- 
stöðu sjálfboðaliða í skipulögðu íþrótta- og æskulýðsstarfi. Hópnum 
er falið að leggja fram tillögur að lagabreytingum og skýrslu með 
niðurstöðum fyrir lok þessa árs og skuli ráðherra kynna hana Alþingi 
árið 2026 ásamt því að leggja fram tillögur að breytingum á lögum 
og reglugerðum eftir þörfum.
 Tillagan leggur áherslu á að skapa öruggari og skýrari starfsskilyrði 
fyrir sjálfboðaliða og tryggja að þeir fái nauðsynlegan stuðning og 
vernd í starfi sínu.
 Í þingsályktunartillögunni segir að sjálfboðaliðar eru lykilstoð í 
íþrótta- og æskulýðsstarfi. Þeir vinni án launa að velferð barna og ung- 
menna og ýmis önnur Verkefni tengd aðallega íþróttahreyfingunni.  
Á sama tíma skjóti skökku við að réttarstaða þeirra er oft óljós, einkum 
varðandi skaðabóta- og refsiábyrgð. Dæmi eru um að sjálfboðaliðar 
hafi verið gerðir persónulega ábyrgir fyrir tjóni í starfi sínu, sem geti 
skapað ótta og dregið úr því að fólk bjóði sig fram til starfa sem sjálf-
boðaliðar. Með tillögunni er lagt til að þessi staða verði skýrð og bætt 
með skýrari ábyrgðarskiptingu, aukinni tryggingavernd og aukinni 
fræðslu til sjálfboðaliða.

Helstu áhersluatriði
starfshópsins
• Greining á réttarstöðu sjálfboðaliða: Rýna lagaumhverfi og 
 koma með tillögur að lagabreytingum. Skýra ábyrgðarskipt-
 ingu milli sjálfboðaliða og þeirra sem hafa umsjón með 
 starfinu.
• Aukið öryggi og tryggingavernd: Tryggja að sjálfboðaliðar 
 hafi nauðsynlega tryggingavernd. Greina hvort samræmt 
 tryggingakerfi sé æskilegt. Kanna leiðir til að koma í veg 
 fyrir að sjálfboðaliðar beri persónulega ábyrgð á tjóni nema 
 við ásetning eða stórfellt gáleysi.
• Fræðsla og stuðningur: Meta þjálfun og fræðslu fyrir sjálf-
 boðaliða og gera tillögur að úrbótum. Tryggja að sjálfboða-
 liðar fái skýrar upplýsingar um ábyrgð sína og réttindi.
• Samræming og eftirlit: Móta aðgerðaáætlun sem stuðlar að 
 auknu öryggi sjálfboðaliða og þátttakenda. Greina hvernig 
 tryggingakerfi og ábyrgðarskipting eru útfærð í öðrum 
 löndum.

Vilja auka réttaröryggi
sjálfboðaliða í íþrótta- 
og æskulýðsstarfi

Leitað er eftir því að dómsmálaráðherra skipi starfshóp sem greini réttarstöðu 
sjálfboðaliða í skipulögðu íþrótta- og æskulýðsstarfi og geri tillögur til úrbóta. 
Markmiðið er að skýra réttarstöðu sjálfboðaliða, auka réttaröryggi þeirra, bæta 
tryggingavernd og koma í veg fyrir að þeir beri persónulega ábyrgð á tjóni 
nema við ásetning eða stórfellt gáleysi.

Næstu skref
 Skýra réttarstöðu sjálfboðaliða til 
 að auka öryggi þeirra.

 Tryggja að skaðabóta- og refsi-
 ábyrgð hvíli ekki á sjálfboðaliðum 
 nema í alvarlegum tilfellum.

 Bæta tryggingavernd svo sjálfboða-
 liðar njóti sambærilegrar verndar 
 og launþegar í íþrótta- og æsku-
 lýðsstarfi.

 Styrkja fræðslu og upplýsingaöflun 
 um ábyrgð og réttindi sjálfboðaliða.

Samræma verklag og öryggisferla
 í skipulögðu íþrótta- og æskulýðs-
 starfi.

Hér er hægt að 
lesaþingsálykt-
unartillöguna 
í heild sinni.

Fælir fólk frá þátttöku
Í júlí á þessu ári verða liðin fjögur ár síðan fjögur börn 
slösuðust alvarlega þegar hoppukastali fauk á Akureyri. 
Þar á meðal var sex ára gömul stúlka sem hlaut varan-
legan skaða. Fimm einstaklingar hafa stöðu sakborninga í
 málinu, þar á meðal forseti bæjarstjórnar á Akureyri. 
Dómkvaddir matsmenn hafa í tvígang farið yfir gögn 
málsins en ekki komist að niðurstöðu. Fram kom í RÚV í 
mars að aðalmeðferð í málinu hafi ekki verið sett á dag-
skrá í héraðsdómi. Enn er beðið eftir yfirmati í málinu 
sem verjendur fóru fram á.
 Gunnar Helgason, sem hafði setið í stjórn Þróttar 
Vogum frá tólf ára aldri en hætti störfum fyrir tveimur 
árum, sagðist í samtali við Skinfaxa hafa áhyggjur af því 
að mál eins og hoppukastalaslysið geti haft neikvæð 
áhrif á störf sjálfboðaliða og fælt fólk frá þátttöku í 
framtíðinni.
 Gunnar benti á að svo íþróttafélög geti vaxið og dafnað 
sé nauðsynlegt að virkja fleiri til sjálfboðavinnu, en tryggja 
þurfi að ábyrgð sjálfboðaliða sé skýr.

Vélsmiðja Suðurlands
Selfossi • Gagnheiði 5 •      482 1980

Takk fyrir stuðninginn

„Það er lykilatriði að hafa metnaðarfulla þjálf- 
ara og setja meiri pening í yngri flokka til að 
vinna í því að stækka íþróttina. Ef við höldum 
vel utan um yngri flokka þá fáum við sterk lið 
upp úr starfinu,“ segir Sigríður Sigurðardóttir, 
gjaldkeri körfuknattleiksdeildar Íþróttafélags- 
ins Hattar á Egilsstöðum. Hún stóð í febrúar 
ásamt fleirum í deildinni og Alcoa Fjarðaráli 
fyrir körfuboltabúðum fyrir stúlkur.
 Þátttakan var langt yfir væntingum en hátt í 
fjörutíu stúlkur mættu í körfuboltabúðirnar.  
Þar hittu þær fyrir þrjá leikmenn sem hafa náð  
langt með sínum liðum. Það voru þær Anna 
Lilja og Lára Ösp Ásgeirsdætur, leikmenn 
Njarðvíkur, og Brynja Líf Júlíusdóttir, leikmaður  
Tindastóls, sem leiddu þjálfunina í búðunum 
ásamt aðstoðarþjálfurum og spjölluðu við 
stúlkurnar. Þær Anna, Lára og Brynja Líf spila 
allar í efstu deild með sínum liðum.
 
Fyrirmyndir eru mikilvægar
Sigríður segir það hafa verið markmið körfu- 
knattleiksdeildarinnar að fjölga iðkendum í 
greininni, sérstaklega stúlkum, sem hafi ekki 
fjölga eins mikið og st´rkaunum fækkað mikið 
í gegnum tíðina.
 „Ef vel á að takast til er mikilvægt að geta 
staðið fyrir viðburði eins og þessum þar sem 
við getum gert unga fólkinu okkar mögulegt 
að hitta fyrirmyndir í íþróttinni og sjá að allt er 
mögulegt. Innan fárra ára vonum við að með 
þessum frábæra stuðningi munum við halda 
úti meistaraflokki kvenna af miklum metnaði. 
Þar er stuðningur eins og þessi algjörlega 
ómetanlegur,“ segir Sigríður og ítrekar hversu  
mikilvægt það er fyrir unga iðkendur að hafa 
fyrirmyndir í íþróttum.
 Brynja Líf er dæmi um slíka manneskju, að 
sögn Sigríðar.

Árangurinn hvílir allur 
á starfi yngri flokkanna

 „Brynja Líf Júlíusdóttir er ein af þeim stúlkum  
sem hefur náð langt í körfubolta. Hún æfði 
körfubolta alla sína tíð með Hetti og spilaði 
alla tíð með strákunum. Brynja náði það langt 
að á meðan hún var að æfa með strákunum 
var hún valin í U16 landsliðið í körfubolta. 
Stelpurnar sáu að þetta er hægt og það hefur 
verið mikil hvatning fyrir þær,“ segir Sigríður 
og bendir á að körfuboltadeild Hattar hafi lagt  
mikinn metnað í æfingar og þjálfun og passað  
upp á að æfingar hjá stúlkum falli ekki niður 
að óþörfu og að þangað veljist þjálfarar með 

Sigríður Sigurðardóttir hjá Íþróttafélaginu Hetti var á meðal þeirra sem stóðu 
fyrir körfuboltabúðum Alcoa Fjarðaráls í febrúar. Hún segir mikilvægt að finna 
fyrirmyndir fyrir unga iðkendur því íþróttir kenni þeim margt á leiðinni út í lífið.

metnað og passað að lagður sé jafn mikill 
metnaður í æfingarnar og í strákahópunum. 
Eins er passað upp á að æfingar hjá stúlkum 
falli ekki niður. 
 „Við viljum fjölga stúlkum og konum í körfu- 
bolta. Það gerum við með því að finna fyrir- 
myndir og láta unga iðkendur finna að deildin  
hafi áhuga á að stækka þeirra grein,“ heldur 
Sigríður áfram og leggur áherslu á að ástund-
un íþrótta hafi mikil og jákvæð áhrif á börn.
 
Góð áhrif íþrótta
„Íþróttir hafa ótrúlega góð áhrif á börn. Þetta 
er besta kennslan fyrir lífið. Þar læra börnin að  
takast á við mótlæti saman, vinna saman og 
læra á lífið. Ef deildin ætlar að hafa stabílt 
úrvalsdeildarlið þá þarf að halda vel utan um  
yngri flokkana svo sterk lið komi upp úr starfi 
þeirra. Það þarf að setja meiri pening í yngri 
flokkana og vinna að því að stækka íþróttina,“  
segir hún og lumar á persónulegri sögu um 
góðan árangur af íþróttastarfi.
 „Áður en ég starfaði í deildinni þá var ég 
ekkert í körfubolta. Minn bakgrunnur var í 
frjálsum íþróttum.  Strákarnir mínir byrjuðu 
og það var svo vel tekið á móti þeim. Annar 
þeirra varð reyndar fyrir miklu aðkasti í fót- 
bolta. Hann var níu ára og skipti um grein 
þótt ég hafi verið búin að greiða fyrir æfingar 
í knattspyrnunni. Hann var bugaður og langt 
niðri en lét undan með að fara á æfingu í 
körfubolta. Þegar hann kom heim var hann í 
skýjunum. Það hafði verið tekið svo vel á móti 
honum og iðkendurnir hampað styrkleikum 
hans. Deildin tók öll utan um hann og styrkti. 
Það gefa íþróttirnar iðkendum og þess vegna 
verður að styrkja starf yngri flokka,“ segir 
Sigríður Sigurðardóttir.

„Við vitum öll að í gamla daga snerist lífið meira um það að fara í vinn- 
una, kaupa í matinn og fara heim. En í dag vitum við að lífsgæði okkar  
felast í því að byggja upp samfélag sem býður fólki upp á góða íþrótta- 
aðstöðu,“ sagði Guðveig Lind Eyglóardóttir, forseti sveitarstjórnar í  
Borgarbyggð, í tilefni af skóflustungu nýs fjölnota íþróttahúss við 
Skallagrímsvöll í Borgarnesi í mars.
 Mikill fjöldi barna víða að úr Borgarbyggð tók þátt í viðburðinum 
ásamt Stefáni Brodda Guðjónssyni, sveitarstjóra Borgarbyggðar, og 
sveitarstjórnarfólki. 
 Guðveig sagði fólk vilja byggja sér framtíð á stað þar sem gott er 
að búa í.„Fólk velur að flytja á staði þar sem eru góðir innviðir til þess 

Börn tóku skóflustungu að 
nýju íþróttahúsi í Borgarnesi

að ala upp fjölskyldur. Það skiptir mestu máli í dag,“ sagði hún og 
bað síðan öll sem mætt voru á svæðið að taka skóflustungur að nýju 
íþróttahúsi. Framkvæmdir við húsið hefjast á næstu vikum. 
 Nýja húsið verður byggt á íþróttasvæðinu í Borgarnesi þar sem 
sundlaug og íþróttahús eru. Eysteinn Pétur Lárusson, framkvæmda- 
stjóri KSÍ, var viðstaddur viðburðinn og gaf Borgfirðingum fótbolta í 
tilefni dagsins, en knattspyrna verður í aðalhlutverki í nýja íþróttahús- 
inu. Þar voru líka fulltrúar frá UMFÍ og svæðisfulltrúar íþróttahreyfingar- 
innar á Vesturlandi.
 Eins og myndirnar bera með sér létu viðstaddir ekki rigninguna og 
goluna trufla sig við verkið og klæddu sig eftir veðri. 

Guðveig Lind Eyglóardóttir, forseti sveitarstjórnar í Borgarbyggð tekur hér 
skóflustungu að íþróttahúsinu í hópi barna og fjölmennis.

Forsvarsfólk íþróttahreyfingarinnar í Borgarbyggð og sveitarstjórn ásamt 
gestum stilltu sér upp í tilefni af viðburðinum.

Takk fyrir stuðninginn

Rannsóknarhópurinn hóf að skoða hagræn áhrif íþrótta á Bretlandi 
árið 2023 og stendur verkefnið til loka næsta árs. Markmiðið er að  
draga upp heildarmynd af gildi íþrótta og hreyfingar í landinu. Niður- 
stöðurnar voru kynntar í upphafi árs og er niðurstaðan sú að hvert 
breskt pund sem hið opinbera leggur til íþrótta- og lýðheilsuverkefna 
verður að 4,2 pundum. Þetta er staðfesting á því sem kom fram í sam- 
bærilegri rannsókn sem sami hópur gerði fyrir fimm árum.
 Rannsóknin byggir á eldri rannsóknum um félagslega ávöxtun fjár- 
festinga (enska: Social Return on Investment eða SROI) sem gerðar 
voru upphaflega fyrir Hallam University í Sheffield fyrir Sport England. 
Niðurstöður þeirra rannsókna sýndu líka fram á að fjárfesting í íþrótt- 
um og verkefnum sem tengjast lýðheilsu skilar bæði efnahagslegum 
og félagslegum ávinningi út í samfélagið.

 Tim Hollingsworth, forstjóri Sport England, sem er sjálfstæð stofnun  
á vegum breska ríkisins og vinnur að þróun og eflingu íþrótta á gras- 
rótarstigi, segir niðurstöðurnar jákvæðar. Í þeim felist hvatning um að 
halda áfram að fjárfesta í íþróttum og lýðheilsu til að koma landsmönn- 
um á hreyfingu og halda þeim við efnið.
 „Þessi skýrsla, ásamt rannsóknum okkar á félagslegum ávinningi … 
getur hjálpað sveitarfélögum, fyrirtækjum og sjálfboðaliðageiranum 
að skilja gildi þess að hvetja til hreyfingar,“ sagði hann og ítrekaði að 
íþróttir og lýðheilsa gegni lykilhlutverki í því að bæta líðan fólks, efla 
forvarnir og skapa tækifæri til að koma í veg fyrir það sem hann kallar 
heilsufarslegt ójafnræði. Góð heilsa bæti hagkerfi landa, skili af sér 
sterkari samfélögum og stuðli að meiri hamingju landsmanna.

Hver króna verður
að fjórum í íþróttum

• Árið 2015 kom út á vegum Félagsvísindastofnunar Háskóla Íslands  
áfangaskýrslan Íþróttir á Íslandi: Umfang og hagræn áhrif. 
Skýrslan, sem var unnin að frumkvæði mennta- og menningarmála- 
ráðuneytis, fjallaði öðru fremur um fjárhagslegan ávinning af framlagi 
hins opinbera til íþrótta og kom fram að fjárhagsleg umsvif íþrótta- 
starfs á Íslandi næmu tugum milljarða króna auk verulegra beinna 
og óbeinna gjaldeyristekna vegna íþróttastarfsins. Ekki voru nefndar 
neinar beinar fjárhæðir en fram kom að framlag íþróttastarfsins til lýð- 
heilsu og forvarnarstarfs var metið til margra milljarða króna. Það hafi  
jákvæð áhrif á heilbrigðiskerfið. Einnig var bent á að íþróttir hafi mikil- 
vægt efnahagslegt gildi í tengslum við ferðamennsku og að þær stuðli  
að uppbyggingu nærumhverfisins og landkynningu. Lagt var til að 
hið opinbera móti stefnu og styrki afreksíþróttir og unglingalandslið 
frekar til að tryggja hámarks hagrænan ávinning.
 Skýrsluna er hægt að nálgast hér: www.stjornarradid.is/media/

Sérfræðingar hjá Hallam University á Bretlandi hafa um 
árabil skoðað áhrif íþrótta og hreyfingar á hagkerfi og samfélög. 
Á heimasíðu háskólans er hægt að lesa sér nánar til um aðferða-
fræðina sem notuð er og niðurstöður ýmissa annarra rannsókna.
https://www.shu.ac.uk/sport-physical-activity-research-cen-
tre/sport-industry/projects/social-roi-sport

Framlag til íþrótta og verkefna tengdum lýðheilsu skilar sér fjórfalt til baka út í hagkerfið og 
til samfélagsins. Þetta sýna niðurstöður rannsóknar sem Rannsóknasetur á sviði íþróttamála 
innan Hallam University í Sheffield á Bretlandi hefur gert. Í rannsókninni var skoðað hvernig 
framlög til íþrótta- og heilsutengdra verkefna skila sér til baka.

menntamalaraduneyti-media/media/ritogskyrslur/ithrott_isl_hagr_
ahr_2015.pdf
• Dr. Ágúst Einarsson, prófessor emeritus við Háskólann á Bifröst, 
greindi framlag til verðmætasköpunar í íþróttum í bókinni Íþróttir hér- 
lendis í alþjóðlegu samhengi sem kom út árið 2021. Þetta var sögð 
fyrsta bók sinnar tegundar þar sem fjallað er ítarlega um íþróttir hér-
lendis frá ýmsum hliðum.

Gerðar hafa verið sambærilegar tilraunir til að meta 
hagræn áhrif íþrótta á Íslandi

Markmið frístundastyrks Ísafjarðarbæjar er að  
tryggja jöfnuð, auka fjölbreytni í frístundastarfi  
og styðja við þroska barna og unglinga. Einnig  
er honum ætlað að hvetja til meiri hreyfingar, 
félagslegra samskipta og koma í veg fyrir að 
börn og unglingar hætti í tómstundum.
 Dagný Finnbjörnsdóttir, íþrótta- og  
æskulýðsfulltrúi Ísafjarðarbæjar, segir styrkveit- 
inguna byggja á betri fjárhagsstöðu sveitar- 
félagsins, sem geri því kleift að bjóða bæjar- 
búum og iðkendum hjá íþróttafélögum á 
grunnskólaaldri sambærilega þjónustu og 
víða um land.

Íþróttaskólinn og Abler-kerfið
Íþróttaskóli fyrir börn í 1.–4. bekk hefur lengi  
verið starfræktur í Ísafjarðarbæ. Sveitarfélagið  
hefur greitt laun yfirþjálfara og þjálfara. Börn 
sem sækja skólann geta þar æft helstu bolta- 
greinar, sund og skíðagreinar fyrir 9.000 
krónur á önn.
 Frístundastyrkurinn er fyrir börn í 5.–10. 
bekk. Til að nýta frístundastyrkinn þurfa 
íþróttafélög í sveitarfélaginu að innheimta 
iðkendagjöld í gegnum Abler-kerfið, sem 

hefur reynst mörgum félögum vel. „Lang- 
flest börn nota Abler-kerfið í sveitarfélaginu. 
Þetta er virkilega þjónustuaukning en ekki 
aðeins enn eitt appið,“ segir Dagný.

Frístundastyrkir í Ísafjarðarbæ
Ísafjarðarbær hefur tekið upp frístundastyrki fyrir börn í 5.–10. bekk sem eru með lögheimili í sveitar-
félaginu. Styrkurinn er 40.000 krónur á ári og er ætlaður til niðurgreiðslu á æfinga- og þátttökugjöldum 
í skipulögðu íþrótta-, lista- og tómstundastarfi. Fyrir var niðurgreiðsla á íþróttaiðkun barna í 1.– 4. bekk 
og nær frístundastyrkurinn því nú yfir allt grunnskólastigið.

Nýi knattspyrnuvöllurinn á Ísafirði.

Horft yfir nýja körfuboltavöllinn á Ísafirði.

Dagný á góðri stundu á Ísafirði

Frístundastyrkir 
í öðrum sveitar-
félögum
Sveitarfélög landsins styrkja íþrótta- 
starf með ýmsu móti. Styrkurinn getur 
verið beinn styrkur til félaganna, leiga 
eða aðstöðustyrkir, ýmsir keppnis-
ferða- og afreksstyrkir, styrkir til íþrót-
tahéraða eða beint til forráðafólks.
 Markmið styrkjanna er að jafna 
tækifæri barna til tómstundaiðkunar 
og stuðla að því að börn geti tekið 
þátt í frístundastarfi óháð efnahag og 
félagslegum aðstæðum.
 Fram kom í samantekt Skinfaxa á 
síðasta ári að upphæðir frístundastyrkj- 
anna eru af ýmsum toga. Í Reykjavík og 
á Seltjarnarnesi eru hæstu styrkirnir. 
Þeir eru upp á 75.000 krónur. Á Sel- 
tjarnarnesi ná þeir frá 5 ára aldri til 18 
ára aldurs en frá 6 ára aldri í Reykjavík. 
Á sama tíma fá 5 ára börn styrk upp 
á 90.000 krónur í Kópavogi en 6–18 
ára 64.000 króna styrk. Fram kom í 
umfjölluninni í Skinfaxa að í fyrra hafði 
verið tekinn upp frístundastyrkur í 
Bolungarvík og nam hann 40.000 
krónum á ári. 

Betra samráð
Dagný tók við starfi framkvæmdastjóra Héraðs- 
sambands Vestfirðinga (HSV) 2021, sem er  
einn þriggja sambandsaðila UMFÍ á Vestfjörð- 
um. Á síðasta ári hætti hún þar og gerðist 
íþrótta- og æskulýðsfulltrúi Ísafjarðarbæjar. 
HSV hefur verið framkvæmdastjóralaust síðan  
en störf og skyldur fluttu með Dagnýju yfir á 
bæjarskrifstofurnar.
 Dagný segir þessa breytingu hafa byggt 
betri brú frá íþróttafélögum í sveitarfélaginu 
yfir til stjórnsýslunnar. „Samráð við íþrótta- 
félögin er mun betra en áður. Einu sinni í mán- 
uði funda ég með formönnum allra íþrótta- 
félaga á svæðinu. Þetta er samráðsfundur og 
þar eru mál sett á dagskrá og unnið með þau. 
Það skilar sér í skilvirkari afgreiðslu mála og 
enn betri tengingu á milli íþróttahreyfingar- 
innar og sveitarstjórnar,“ segir hún.

Sprækir þátttakendur sem skemmtu sér á viðburðum UMFÍ í fyrra geta 
endurtekið leikinn þetta sumarið. 
 Bæði er hægt að sækja íþróttaviðburði og ungmennaráðstefnuna 
Ungt fólk og lýðræði, sem fram fer í haust. Húllumhæið sumarsins 
byrjar með Landsmóti UMFÍ 50+ sem fram fer á Siglufirði og Ólafs-

Ekki missa af 
viðburðum UMFÍ
sumarið 2025 

firði síðustu helgina í júní í samstarfi við Ungmenna- og íþróttasam-
band Fjallabyggðar (UÍF) og Sveitarfélagið Fjallabyggð. Þetta verður í 
fyrsta sinn sem mótið verður haldið í Fjallabyggð. 
 Síðan tekur Unglingalandsmót UMFÍ við um verslunarmanna-
helgina. Það verður á Egilsstöðum þetta árið og verður það haldið í 
samstarfi við Ungmenna- og íþróttasamband Austurlands (UÍA) og 
Sveitarfélagið Múlaþing. 
 Forsetahlaup UMFÍ fer líka fram einhvers staðar á landsbyggð- 
inni í sumar og Drulluhlaup UMFÍ verður í Mosfellsbæ. Dagsetn- 
ingar eru ekki komnar á síðasttöldu viðburðina. Þá má ekki gleyma  
Göngubók UMFÍ sem kemur út með vorinu.
 Hér má sjá myndir af viðburðunum í fyrra svo þú getur farið að 
hlakka til mótasumarsins. Þú getur kynnt þér alla viðburðina á umfi.is!

„Mig langaði svo til að spila handbolta á Íslandi. En ég fann ekkert 
lið í Reykjanesbæ eða á Suðurnesjum almennt. Ég frétti af því að einu 
sinni hefði verið lið í Keflavík. En það var hætt. Ég setti þess vegna inn 
auglýsingu á Facebook, hengdi upp plaköt í verslunum og skólum og 
þá fór boltinn að rúlla,“ segir handknattleikskappinn Orfeus Andreou. 
Hann kom hingað til lands árið 2019, í raun að elta móður sína sem 
hafði flutt hingað áður.
 Grikkir og handbolti eru ekki þekkt blanda. Engu að síður eru um 
30-40 lið í landinu í þremur deildum. Orfeus, sem ólst upp í strand-
bænum Volos á Grikklandi, þekkti vel til íþróttarinnar.
 „Ég kynntist handbolta í gegnum afa minn, sem bjó í Póllandi og 
spilaði þar handbolta. Mamma mín gerði það líka,” segir Orfeus sem 
er í raun einn fjórði Pólverji enda amma hans pólsk. Móðir hans er því 
hálfpólsk.
 Orfeus segir að þótt hann hafi haft mikinn áhuga á handbolta þá 
var gríska stigið nær áhugamennsku. Hann leitaði í alvöru bolta.
 „Ég fór að spila í skólakeppnum í heimaborginni minni Volos. Þetta 
varð uppáhaldsíþróttin mín,“ segir Orfeus, sem skráði sig í íþrótta- 
skóla þar sem áherslan var lögð á íþróttir og hann stundaði auk hand-
bolta margar aðrar íþróttir, þar á meðal róður og fótbolta.
 Hann lék líka í 2. deild með liðinu Kendavros þar til draumur hans 
um að spila með stærra liði rættist.

Handbolti í Póllandi
Nítján ára gamall lauk Orfeus herskyldu á Grikklandi. Þá ákvað hann 
að feta í fótspor afa síns og móður. Hann flutti til Wroclaw í Póllandi. 
Þar skrifaði hann undir samning við handknattleiksliðið Śląsk Wrocław 
og spilaði með því í rúmt ár. Þaðan lá leiðin til Piotrków. Þar var hann í 
þrjú ár og spilaði í efstu deild.
 Orfeus spilaði handbolta sem atvinnumaður í fjögur ár í Póllandi. Þá 
var móðir hans flutt til Íslands. Hann heimsótti hana nokkrum sinnum, 
líkaði vel og sá nokkra leiki í Olísdeildinni.

 „Mér líkaði mjög vel það sem ég sá, við íslenska boltann, sérstak-
lega stílinn sem er mjög líkur mínum. Þess vegna ákvað ég að flytja 
hingað og finna lið til að spila með,“ segir Orfeus sem kom hingað til 
lands árið 2019 og flutti til móður sinnar á Suðurnesjum. Óskir hans 
um að finna lið urðu hins vegar ekki að veruleika alveg strax því hann 
þurfti að bíða eftir að samningur hans við pólska liðið rynni út. Heims-
faraldur tafði líka fyrir þróun mála.
 „Þetta voru ótrúleg dómínó-áhrif,“ heldur Orfeus áfram og bætir 
við að þegar hér var komið sögu hafi hann ákveðið að taka málin í 
eigin hendur og stofna handknattleikslið á Suðurnesjum.

HSÍ greip boltann á lofti
„Ég vildi gera þetta vel, vera fagmannlegur og vanda mig,“ segir 
Orfeus og leggur áherslu á að hann hafi sett stefnuna á að byggja upp 
handknattleikslið á traustum grunni. Orfeus auglýsti eftir liðsfélögum 
á Facebook, hengdi upp plaköt í verslunum og skólum og smám 
saman fór að myndast hópur sem hafði áhuga á að spila handbolta. 
Þar á meðal er Maciej Putała, fyrrverandi handknattleiksmaður frá 
Póllandi sem býr í Keflavík og var að reyna að koma staðbundnu 
handboltaliði af stað eins og Orfeus.
 Fyrstu æfingarnar fóru fram í litlum sal í Garði og leikmenn borguðu 
húsaleigu úr eigin vasa.
 En þá fór Orfeus allt í einu að uppskera eins og hann sáði. Róbert 
Geir Gíslason, framkvæmdastjóri Handknattleikssambands Íslands, sá 
auglýsingar Orfeusar og greip hugmyndina á lofti. HSÍ styrkti félagið  
heimilislausa með boltum og studdi við stofnun félagsins. Knattspyr-
nufélagið Víðir í Garði bauð félaginu þak yfir höfuðið og fékk hand-
boltafélagið aðild að Víði á haustmánuðum 2022.
 Félagið æfir nú líka í íþróttamiðstöð Hauka í Hafnarfirði vegna þess 
að gólfið í íþróttahúsi Víðis skemmdist í miklu frosti í vatnsleysinu á 
Reykjanesskaga í janúar.

Móðir Orfeusar flutti til Íslands þegar kreppa reið yfir á Íslandi. Þegar hann 
kom í heimsókn fór hann á handboltaleiki og líkaði vel það sem hann sá.

Handknattleikskappinn Orfeus Andreou elti móður sína hingað til lands fyrir sex árum. 
Hann langaði til að spila handbolta í Garði. Nú eru að verða sex ár síðan hann stofnaði 
fyrstu og einu handknattleiksdeildina á Suðurnesjum undir merkjum Víðis í Garði.

Grikkinn sem kom með
handboltann í Garðinn

Félagar í handknattleiksdeild Víðis eru á ýmsum aldri, bæði reynsluboltar úr 
handbolta og aðrir blautari á bak við eyrun.

og erlendir leikmenn frá Kýpur, Póllandi og fleiri 
löndum. Leikmenn eru um 20 talsins á ýmsum 
aldri og æfa þeir þrisvar í viku.
 Fyrstu tvær leiktíðirnar voru erfiðar og bar liðið 
í fyrstu með sér yfirbragð áhugamannaliðs en 
þegar fleiri liðsmenn bættust við má segja að 
kjarninn hafi orðið sterkari.
 Eitt af helstu markmiðum Orfeusar og Víðis er að byggja upp sterk- 
ari yngri flokka. Nú spila nokkrir unglingar á aldrinum 15 ára með meist- 
araflokki og er unnið að því að byggja upp yngri flokka fyrir börn frá 7 
til 11 ára.
 Víðir leikur nú í 2. deild karla en hefur sett stefnuna á Grill 66 deild- 
ina – og hugsanlega enn hærra. Orfeus og samherjar hafa fengið tals- 
verða athygli fyrir framlag sitt til handboltans á Suðurnesjum og hafa 
sannað að þrátt fyrir hindranir er hægt að byggja upp handbolta- 
menningu frá grunni.

Margt í gangi
Handknattleikssamband Íslands (HSÍ) hefur unnið markvisst 
að því að auka veg handknattleiks og fjölga iðkendum. Ýmis 
verkefni eru í gangi, svo sem á Patreksfirði, á Selfossi, hjá  
Völsungi á Húsavík, á Hvolsvelli og víðar.

Góður gangur í boltanum
Margt hefur gerst í handknattleiknum eftir að deildin bættist við raðir 
Víðis. Leikmönnum hefur fjölgað og eru í liðinu nú bæði heimamenn 

Brosmildur ungur iðkandi hjá handknattleiksdeild Víðis í Garði.

„Þetta er besta ákvörðun sem ég hef tekið,“ segir Ólöf María Guð- 
mundsdóttir frá Önundarfirði á Vestfjörðum. Hún er nítján ára áhuga- 
manneskja um handavinnu og var við nám í Menntaskólanum á Ísafirði  
þegar amma hennar benti henni á að í Danmörku væri lýðháskóli sem 
býður upp á ýmiss konar nám í handverki. Þetta var Skals Højskolen 
for Design og Håndarbejde, og fannst henni þarna komið kjörið tæki- 
færi fyrir Ólöfu til að þróa færni sína frekar.
 „Ég er mjög náin fjölskyldunni minni og hafði aldrei farið langt frá  
þeim. Við fórum afi og amma þess vegna í heimsókn í skólann í fyrra- 
sumar. Mér leist rosalega vel á hann og skráði mig í hann,“ segir Ólöf 
María, sem fór svo utan ásamt móður sinni og bróður skömmu eftir 
áramótin.
 Skólinn hófst 19. janúar síðastliðinn og stendur námið til loka júní.  
Í skólanum eru aðeins 23 nemendur sem gerir hópinn mjög samheld-
inn. Frá fyrsta degi var þeim skipt í tvo hópa sem eru saman í tímum út 
önnina. Kennslan er fjölbreytt og hefur Ólöf þegar lært að vefa, prjóna,  
sauma, vinna með leður og stunda útsaum. Hún segir kennarana í 
skólanum einstaka; þeir séu hjálpsamir og opnir fyrir hugmyndum 
nemenda. Ef einhver fær innblástur til að vinna að eigin verkefnum er 
hann hvattur áfram og öllum veitt aðstoð við framkvæmdina.
 Ólöf er eini Íslendingurinn í skólanum en þó eru þar einnig tveir 
íslenskir kennarar, Björk og Helga. Tungumálið hefur verið áskorun 
þar sem allt nám fer fram á dönsku, en hún segir að kennararnir séu 
skilningsríkir og tilbúnir að útskýra betur þegar þörf er á. Henni finnst 
hún nú orðin sjálfstæðari og öruggari en áður.
 
Þekkt handverksfólk kíkir í heimsókn
Daglegt líf í skólanum er vel skipulagt. Alla morgna er samkoma þar 
sem nemendur syngja saman og hlýða á fyrirlestur um fjölbreytt efni. 
Á þriðjudögum og fimmtudögum koma gestafyrirlesarar sem eru 
þekktir fyrir handverk sitt í Danmörku og segja frá reynslu sinni og 
verkum. Um helgar þurfa nemendur sjálfir að elda matinn, en á virkum 
dögum sjá starfsmenn skólans um eldhúsið.
 Í mars fóru nokkrir nemendur í ferð til Árósa í heimsókn í fatahönn- 
unardeild háskólans þar. Nemendahópurinn fór líka í heimsókn til 
konu sem býr til körfur úr efni sem hún finnur í garðinum heima hjá sér.  
Hún kenndi nemendunum að búa til körfu úr trjáberki og veitti innsýn 
í ferlið sem gagnast henni til að fá hugmyndir og framkvæma þær.
 
Lærdómsrík upplifun
Þrátt fyrir að sakna fjölskyldunnar hefur dvölin í Danmörku verið ómetan- 
leg reynsla. Ólöf segir að þessi ákvörðun hafi verið ein sú besta sem 
hún hefur tekið og hvetur aðra til að skoða möguleikann á að fara í 
lýðháskóla. „Þetta hefur verið ótrúlega lærdómsrík og skemmtileg 
upplifun,“ segir hún.

Ólöf María nýtur lífsins í lýðháskólanum í Danmörku.

·    Fleiri upplýsingar um lýðháskólann sem Ólöf María er í: 
https://skalshaandarbejdsskole.dk/
·    Upplýsingar um lýðháskólastyrki í gegnum UMFÍ: h
ttps://www.umfi.is/styrkir/lydhaskolastyrkir/

UMFÍ og Højskolernes Hus í Kaupmannahöfn eru með sam- 
starfssamning um verkefni tengd námsdvöl íslenskra ungmenna  
í dönskum lýðháskólum. Højskolernes Hus heldur utan um alla 
lýðháskóla í Danmörku og því er námsframboðið fjölbreytt. 
Umsóknarfrestur er tvisvar sinnum á ári, annars vegar um haustið  
og hins vegar í kringum áramót. Til þess að uppfylla kröfur um  
styrk þurfa umsækjendur að skila inn tveimur til þremur verk- 
efnum.
 Markmiðið með styrkveitingunni er að gefa ungu fólki tæki- 
færi til að víkka sjóndeildarhring sinn og einnig til að kynnast 
nýju tungumáli og menningu, auka færni sína og þekkingu á 
völdu sviði í gegnum óformlegt nám og styrkja leiðtogahæfi- 
leika sína um leið.

Besta ákvörðunin
að fara í lýðháskóla

Ólöf María Guðmundsdóttir kvaddi fjölskyldu 
sína í Önundarfirði í byrjun árs og fór í lýðháskóla 
í Danmörku fram á mitt ár. Þetta er fyrsta skiptið 
sem hún fer frá fjölskyldunni. Þótt Ólöf María sakni 
fjölskyldunnar segist hún hafa orðið sjálfstæðari úti 
og miklu öruggari en áður.

Íþróttahéruð landsins eru misvirk og misburðug, sum eru geysistór og  
öflug með starfsmenn og framkvæmdastjóra í fullu starfi en önnur með  
engan framkvæmdastjóra. Íþróttahéruð með framkvæmdastjóra á 
launum eru öflugri en þau sem eru með starfsfólk í lágu hlutfalli eða 
engan starfsmann. Sama máli gegnir um íþróttafélögin um allt land, 
sum eru mjög virk en önnur ekki. Þetta er á meðal þess sem fram kom 
í kynningu svæðisfulltrúa íþróttahéraðanna á sameiginlegum fundi  
stjórnar Íþrótta- og Ólympíusambands Íslands (ÍSÍ) og Ungmenna- 
félags Íslands (UMFÍ).
 Svæðisfulltrúarnir eru sextán um allt land á átta stöðum og eru tveir 
á hverri stöð. Þeir hófu störf á síðasta ári. Svæðisfulltrúarnir hafa unnið 
að greiningum og aðgerðaráætlunum um allt land, skoðað stöðu 
íþróttahéraða, virkni þeirra og hlutverk, samband við sveitarfélög, 
aðildarfélög og margt fleira.
 Á mörgum stöðum er lítill skilningur og lítið samband á milli íþrótta- 
héraða við starfsfólk sveitarfélaga og sveitarstjórnir. Vilji er til að efla 
samstarfið og vinna meira saman. 

Tækifæri geta falist í sameiningu félaga
Svæðisfulltrúar íþróttahéraðanna hafa unnið að greiningum og 
aðgerðaráætlunum um íþróttastarfið um allt land. Ljóst er að 
héraðssambönd eru misvirk og er mögulegt að styrkja sum þeirra

 Ljóst er að héraðssamböndin eru misvirk og felast tækifæri í því að 
efla sum þeirra með sameiningu. Þá hefur komið í ljós að í dreifðum 
og fámennum byggðum er hátt hlutfall íbúa svæðanna í einhvers konar  
starfi sem sjálfboðaliðar fyrir íþróttafélög og ýmis önnur félagasamtök.

Sameiginlegur stjórnarfundur UMFÍ og ÍSÍ er fáheyrður viðburður og algjör 
nýjung í samstarfi innan íþróttahreyfingarinnar.

Lárus Blöndal, forseti ÍSÍ, og Jóhann Steinar Ingimundarson, formaður 
UMFÍ, sátu saman til borðs á fundinum. 

Þrjátíu verkefni um allt land hlutu styrki upp á 20,3 milljónir króna úr 
Hvatasjóði íþróttahreyfingarinnar í mars. Þetta var í fyrsta skiptið sem 
veitt er úr sjóðnum. Sjóðurinn styrkir verkefni sem stuðla að útbreiðslu 
íþróttastarfs og þátttöku allra barna á Íslandi. Næsti umsóknarfrestur 
verður nú í vor en alls eru 70 milljónir króna í sjóðnum til úthlutunar á 
hverju ári. 
 Áherslur sjóðsins eru á verkefni sem tengjast börnum með fatlanir, 
börnum frá tekjulægri heimilum og börnum með fjölþættan menn- 
ingar- og tungumálabakgrunn.  
 Hvatasjóður íþróttahreyfingarinnar er nýr sjóður á vegum Íþrótta- 

20 milljónum úthlutað úr Hvatasjóði

Skipting styrkja eftir 
landshlutum
Austurland: 1.500.000 krónur. 
Höfuðborgarsvæðið: 4.050.000 krónur.  
Norðurland vestra: 900.000 krónur. 
Norðurland eystra: 2.700.000 krónur.  
Suðurland: 2.250.000 krónur. 
Suðurnes: 3.500.000 króna. 
Vesturland: 4.250.000 krónur. 
Vestfirðir: 1.150.000 krónur. 

Mikil eftirspurn
Samtals bárust 49 umsóknir í sjóðinn upp á 86 milljónir króna.  
Verkefnin sem styrkt voru skiptast í fjóra áhersluflokka:  

A: Verkefni tengd börnum af erlendum uppruna: 
 8 umsóknir styrktar upp á 6,1 milljón króna. 
B: Verkefni tengd börnum með fötlun:
 11 umsóknir styrktar upp á 7,8 milljónir króna.  
C: Verkefni tengd börnum af tekjulægri heimilum:
 6 umsóknir styrktar upp á 3,7 milljónir króna. 
D: Verkefni þvert á ofangreinda flokka:
 5 umsóknir styrktar upp á 2,7 milljónir króna.  

og Ólympíusambands Íslands (ÍSÍ) og Ungmennafélags Íslands (UMFÍ)  
með stuðningi Mennta- og barnamálaráðuneytis. Sjóðurinn tengist 
stofnun átta svæðisstöðva íþróttahéraða og markmiðum um eflingu 
íþróttastarfs á landsvísu. Sjóðurinn styrkir verkefni sem miða að 
útbreiðslu íþrótta og aukinni þátttöku barna í íþróttum með áherslu á 
þátttöku barna með fötlun, af tekjulægri heimilum og með fjölbreyttan  
tungumála og menningarbakgrunn. 
 Í Hvatasjóðinn geta sótt íþróttahéruð ÍSÍ og UMFÍ, íþróttafélög og 
deildir innan ÍSÍ og UMFÍ, sérsambönd í samstarfi við íþróttahéruð, 
félög eða deildir félaga. 

Markmið ráðstefnunnar var að rýna í rann- 
sóknir og niðurstöður af ýmsum toga í mál- 
efnum sem varða konur og íþróttir. Af nægu 
var þar að taka úr vísindasamfélaginu. Lára 
Hafliðadóttir, doktorsnemi í íþróttavísindum  
við Háskólann í Reykjavík, var á meðal þeirra  
sem héldu erindi. Hún sagði frá þeim sér- 
hæfðu áherslum sem mikilvægar eru í fræðslu  
fyrir og um konur í íþróttum. Lára vinnur meðal  
annars sem sérfræðingur á vísindasviði KSÍ  
með yfirumsjón með líkamlega þættinum, 
kennari á þjálfaranámskeiðum KSÍ og fitness- 
þjálfari u-23 landsliðs kvenna. Hún er jafnframt  
fitnessþjálfari hjá meistaraflokki kvenna Víkings  
í fótbolta og kennari í íþróttagrunnskólanum 
NÚ.
 Þá flutti doktorsneminn Katrín Ýr Friðgeirs-
dóttir erindi um áhrif hreyfingar á kæfisvefn 
og ýmsar aðrar áskoranir tengdar svefni og 
svefngæðum. Fjölmörg áhugaverð erindi 
voru flutt á ráðstefnunni.

Íþróttir sameina
Ráðstefnan var haldin í tilefni af Alþjóðlegum  
baráttudegi kvenna, sem er haldinn 8. mars ár  
hvert. Þetta er annað skiptið sem íþróttahreyf- 
ingin stendur fyrir ráðstefnu sem þessari í 

Konur og íþróttir 
– Baráttudagur kvenna

Þátttakendur spurðu krefjandi og góðra spurninga á ráðstefnunni Konur og íþróttir, 
sem fram fór 7. mars síðastliðinn. Ráðstefnan var vel sótt bæði í Háskólanum í Reykjavík 
og í beinu streymi en hún var haldin í tilefni af Alþjóðlegum baráttudegi kvenna, sem 
var daginn eftir. Að ráðstefnunni stóðu ÍSÍ, UMFÍ og Háskólinn í Reykjavík. 

 Lára Hafliðadóttir, doktorsnemi í íþróttavísindum við Háskólann í Reykjavík, fræddi ráðstefnugesti um málefni kvenna og íþrótta.

tilefni dagsins. Um svipað leyti í fyrra héldu 
UMFÍ og ÍSÍ ráðstefnu um konur í stjórnum 
félaga, konur í dómgæslu og konur í þjálfun 

íþróttafélaga. Í framhaldinu boðuðu UMFÍ 
og ÍSÍ til viðburðar fyrir þær konur sem sóttu 
ráðstefnuna og gerðu sér glaðan dag.

Gamla myndin: 
Fjölbreytt afþreying í sumarbúðum á Reykjum
Í byrjun sumars árin 1986 og 1987 stóðu fjögur héraðssambönd á Norð- 
vesturlandi og í Dölunum fyrir sumarbúðum á Reykjum í Hrútafirði.  
Þetta voru Ungmennasamband Vestur-Húnvetninga (USVH), Ung 
mennasamband Austur-Húnvetninga (USAH), Héraðssamband Stranda- 
manna (HSS) og Ungmennasamband Dalamanna og Norður-Breið- 
firðinga (UDN). 
 Markmið sumarbúðanna var að börn af svæðinu öllu myndu þar fá  
tækifæri til að kynnast innbyrðis í gegnum leik og starf. Sigurður B. Guð- 
mundsson, íþróttakennari í Reykjaskóla, var sumarbúðastjóri bæði árin.
 Farið var í grunnskóla í héruðunum og sumarbúðirnar kynntar fyrir  
nemendum ásamt því að auglýsingar voru sýnilegar á helstu mannamót- 
um og stöðum á sambandssvæðunum. Þá fengu börn á aldrinum 
8–13 ára sendar heim til sín auglýsingar ásamt umsóknareyðublöðum.
 Sumarbúðirnar féllu í mjög góðan jarðveg og var aðsóknin góð. 
Sumarið 1986 sóttu yfir 150 börn um vist og komust þau öll að. Nám- 
skeiðin voru þrjú og rúmlega 50 börn dvöldu þar viku í senn. Sumarið 
þar á eftir sóttu yfir 320 börn um vist í búðunum svo aukatímabili var 
bætt við. Börnin voru hæstánægð með dvölina og skemmtu sér vel.
 Margt skemmtilegt starf fór fram í sumarbúðunum og fengu þær lof 
fyrir fjölbreytta og óhefðbundna dagskrá. Ásamt hefðbundnum íþrótt- 
um var í boði að stunda hestamennsku, fara á leiðtoganámskeið, báts-  
og veiðiferðir, sveitabær var heimsóttur, gönguferðir í frábærri náttúru  
og fleira. Nemendur höfðu tök á að fá leiðsögn í blaða- og fréttamennsku.  
Til að gefa leiðsögninni faglegan blæ fengu börnin ritvélar til vinnu 
sinnar. Afurðin var blað sumarbúðanna með ljósmyndum.
 Fyrra árið var samvinna við Handknattleikssamband Íslands þar sem  
Þorbjörn Jensson, þáverandi fyrirliði íslenska landsliðsins, heimsótti 
sumarbúðirnar og veitti börnunum tilsögn í handbolta og stóð fyrir 
handboltakeppni. Árið eftir kom svo knattspyrnumaðurinn Pétur Péturs- 
son í sambærilega heimsókn. Síðast en ekki síst var í boði tölvunám- 
skeið sem fór fram með svipuðum hætti og sjá má á meðfylgjandi mynd.  

Á myndinni má sjá Einar Jónsson, sem sá um tölvuklúbb, kenna nem- 
endum helstu aðgerðir á tölvur. Margt skemmtilegt og gagnlegt fór 
fram á tölvunámskeiðinu enda aðgengið að tölvum ekki jafn sjálfsagt 
fyrir ungmenni og nú.
 Þessi tvö ár mörkuðu tímamót enda höfðu sumarbúðir ekki áður 
verið haldnar á Reykjum. Árangurinn var góður enda allir sammála um  
að vart væri hægt að hugsa sér betri stað til þess að hafa slíkar búðir. 
 Þess má til gamans geta að nú í sumar stendur UMFÍ fyrir sumarbúð- 
um á Reykjum í Hrútafirði í fyrsta sinn. Sumarbúðirnar eru ætlaðar fyrir 
börn fædd árið 2012 og 2013 með það í huga að efla leiðtogahæfni 
og vinna með styrkleika og sjálfsmynd. Líkt og á árum áður verður 
unnið í nánasta umhverfi sumarbúðanna á Reykjum, í fjörunni og þeirri 
náttúru sem umlykur Reyki.
Nánari upplýsingar um sumarbúðir UMFÍ má finna á heimasíðu UMFÍ.

Aflhlutir ehf.
Alark arkitektar ehf.
Álnabær
Apótek Suðurlands
Apótek Vesturlands
Auðhumla sf.

Baugsbót
Benni Pípari
Bílamálun Egilstöðum ehf.
Bílasmiðurinn ehf.
Bílaverk ehf.
Bílaverkstæðið 
 Smur og dekk
Bíliðjan ehf.
Bláskógabyggð
Blómasetrið
Bókhaldsþjónusta 
 Arnar Inga
Bolungarvíkurkaupstaður
Bón Fús ehf.

Cargow ThorShip

DMM-lausnir
DS lausnir
EG verktak ehf.
Einhamar Seafood ehf.
Eldahestar ehf

Enor ehf
Eyja og Miklaholtshreppur
Eyjafjarðarsveit

Ég er sund Ísland

Fagverk ehf.
Faxi ehf.
Ferðavagnar.is
Fiskmarkaður Þórshafnar
Fjarðalagnir ehf.
Fjarðarþrif ehf.
Flóahreppur
Fögursteinar ehf.
Franklin Covery vegferð

GG lagnir ehf.
Gasfélagið
Gilbert úrsmiður
Gjögur ehf.
Gleipnir
Goddi ehf.
Grímsnes ehf.
Grítubakkahreppur
Gröfuþjónusta Steins
Guðmundur 
 Runólfsson ehf.
Gunnar Eggertsson hf.

Hafnarfjörður
Hagtak ehf.
Hárstofa Sigríðar
Hjá Maddý
Hópferðabílar 
 Svans Kristófer
Hótel Norðfjörður
Hótel Selfoss
Hraunfossar 
 – Barnafoss ehf.
Húnaþing vestra
Hvalfjarðarsveit
Hvalur hf.
Hvammur eignamiðlun
Hveragerðiskirkja

Ís og ævintýri ehf.
Ísfélag Vestmannaeyja hf.
Ísfrost ehf
Íþróttamiðstöðin 
 Fjallabyggð

Jarðmenn ehf.
Járnsmiðja Óðins
Jóhann Helgi og co.
Jóndi og Gagga slf.

KAT ehf.
KHG-þjónusta

Kjarnafæði hf.
Klassík ehf.
Klettur
Krappi ehf
Króm og Hvítt ehf.

Landssamband 
 lögreglumanna
Leikur að læra Draumagolf
Lex ehf.
Loðnuvinnslan hf.

Meitill GT tækni ehf.
Múraþjónusta 
 Helga Þorsteins

Nesbú egg
Nettó

OG slf

Ósal

PH smíði ehf.

Pixel ehf
Ræktunarsamband 
 Flóa og Skeiða
Rafey ehf.

Rafeyri ehf.
Raftíðni ehf.
Rafverk
Reykás ehf.
Reykhólahreppur
Reykjavík
Rima apótek
Rót ehf.

SIH pípulagnir
Samtök fjármálafyrirtækja
Sendibílar Reykjavíkur
SG Hús
Skaftárhreppur
Skólamatur
Skotfélag Reykjavíkur
Snow Dogs ehf.
Sparisjóður Austurlands
Sportþjónustan ehf.
Stjórnendafélag 
 Austurlands
Stracta Hotel
Strendingur ehf.
Súðavíkurhreppur
Sveitarfélagið Ölfus 
Sæplast ehf.

T.Ark
Tannlæknafélag Íslands

Tannlæknastofa Halldórs 
 Gísla Sigþórssonar
Tannsinn ehf.
TBI ehf./ Skalli
TGT hús
Tjörneshreppur
Trésmiðjan Borg
Trésmiðjan Rein
Trésmiðjan Stígandi
Trévangur
Túnþökuþjónustan

Umsi ehf.

Útfarastofa Íslands
Úti og inni

Verbúðin 66
Verkfræðistofan Tera
Viðhald og nýsmíði ehf.
Vínbúðin
Vogar.is
Vörðufell ehf

Þjónustustofan ehf

Ævintýradalurinn ehf.

Ökuland

Takk fyrir stuðninginn

R

SÉRFRÆÐINGAR Í RAFGEYMUM

P 187
C15 M100 Y100 K4
R172 G37 B43

Handverksbakarí

HVAÐ ER AÐ 
FRÉTTA?

Við erum spennt 
fyrir UMFÍ

Stjórn UMFÍ hefur samþykkt aðildarumsókn Íþróttabandalags Vestmannaeyja (ÍBV). 
Þegar aðildin verður orðin að veruleika eru öll íþróttahéruðin komin í raðir UMFÍ og jafnframt 
öll íþróttafélög landsins.

„Við í stjórn ÍBV höfum alltaf talað fyrir því í samræðum við forsvarsfólk 
aðildarfélaga okkar að við séum sterkari saman og sameinuð. Við verð- 
um sterkari íþróttahreyfing með aðild að UMFÍ,“ segir Gunnar Páll 
Hálfdánsson, formaður Íþróttabandalags Vestmannaeyja (ÍBV). Stjórn 
bandalagsins sótti um aðild að UMFÍ í kringum áramótin. Stjórn UMFÍ 
hefur samþykkt umsóknina. Síðasta skrefið verður að samþykkja innan  
raða ÍBV að sækja formlega um aðildina. Það verður gert á þingi banda- 
lagsins í lok apríl.
 Það markar tímamót gangi allt eftir og ÍBV gangi í raðir UMFÍ. Þá  
verður þetta í fyrsta sinn í sögu íþróttahreyfingarinnar sem öll íþrótta- 
héruð landsins og aðildarfélög þeirra eru aðilar að UMFÍ. Þessi vegferð  
hófst reyndar fyrir þrjátíu árum þegar nokkur íþróttabandalög sóttu 
um aðild að UMFÍ. Það gekk ekki eftir fyrr en á sambandsþingi UMFÍ 

haustið 2019 þegar umsókn þriggja bandalaga var samþykkt. Það voru 
Íþróttabandalag Akraness, Íþróttabandalag Akureyrar og Íþróttabanda- 
lag Reykjavíkur. Við það stækkaði umfang UMFÍ gríðarlega. Eftir það  
hafa bæst við Íþróttabandalag Hafnarfjarðar, Íþróttabandalag Reyk-
janesbjar og Íþróttabandalag Suðurnesja.
  Gunnar Páll segir ÍBV alltaf leita leiða til að efla íþróttahreyfinguna í 
Eyjum. „Með þessari aðild teljum við okkur stíga mikilvægt skref í þá 
átt,“ segir hann og bætir við að það hafi verið skýrt hjá Vestmanna- 
eyingum þegar ljóst var að öll íþróttabandalög landsins væru orðnir 
sambandsaðilar UMFÍ, að stjórn bandalagsins þyrfti að sækja um 
aðild. Það bindi íþróttahreyfinguna sterkari böndum, geri hana sam-
hentari og í raun alla íþróttahreyfinguna sterkari, sérstaklega þegar 
kemur að viðræðum gagnvart stjórnvöldum og öðrum.

Íþróttabandalag Vestmannaeyja
Nokkur ungmenna- og íþróttafélög voru sett á stofn í Vestmanna- 
eyjum fyrir og eftir aldamótin 1900. Má þar nefna Herfylkingu 
Vestmannaeyja 1854, Glímu- og sundfélag Vestmannaeyja 1894, 
Fótboltafélag Vestmannaeyja 1903 og Umf. Vestmannaeyja 
1907/8. Fæst urðu þau langlíf. Knattspyrnufélag Vestmannaeyja 
var stofnað 1912, Íþróttafélagið Þór 1913 og Knattspyrnufélagið 
Týr 1921. Knattspyrnufélag Vestmannaeyja KV varð síðan sam- 
einingarfélag Þórs og Týs í knattspyrnumótum utan héraðs. Árið 
1931 fyrir Meistaramót Íslands, sem skyldi haldið í Eyjum í tengsl- 
um við þjóðhátíð, var KV endurskipulagt og gert að sameigin- 
legu keppnisfélagi í öllum greinum. Stjórn ÍSÍ stofnaði íþróttaráð 
í Vestmannaeyjum 1928. Það hætti störfum er Íþróttabandalag 
Vestmannaeyja (ÍBV) var stofnað 6. maí 1945.
 (Úr riti Þorsteins Einarssonar; Félagatal ungmenna- og íþrótta- 
 félaga 1854–1994)

Aðildarfélög ÍBV eru 13 talsins: 
• ÍBV íþróttafélag
• Golfklúbbur Vestmannaeyja
• Sundfélag ÍBV
• Fimleikafélagið Rán
• Íþróttafélagið Ægir
• Badmintonfélag Vestmannaeyja
• Blakfélag ÍBV
• Karatefélag Vestmannaeyja
• Ungmennafélagið Óðinn
• Körfuknattleiksfélag ÍBV
• Framherjar
• Smástund
• Skotfélag Vestmannaeyja

Kátir bikarmeistarar ÍBV í 6. flokki karla í handknattleik ásamt þjálfurum sínum.

